
HIRI EREDUA: ERRONKA ETA HELBURUAK 

4.0. HIRI-EREDUA: ERRONKA ETA HELBURUAK 
 
Plangintza estrategikoaren benetako funtsa hiri-eredua definitzean 

datza. Herritarrek eta hiri-kudeaketan parte hartzen duten eragileek 

garatzen dute eredu hori, zehazki modu aktiboan parte hartzen 

dutenek eta hiri-proiektu ilusionatzailea garatzeko ekintzan 

konpromisoa hartzen dutenek. 

 

2017ko Plan Orokorraren aurrerapen-dokumentuak garrantzi 

handiko bi arazo nabarmentzen zituen, oraindik ere ebazteke 

daudenak: 

 

 Zubieta – Urdanibia esparruak garatzeko zailtasuna. 

 

 Jaizkibelgo mendigunearen hegoaldeko mazelan eta 

iparraldeko mazelako titulartasun pribatuko esparruetan 

etxebizitza bakartuen eta beste eraikuntza marjinalen 

ezarpena —oso gutxitan daude nekazaritza-erabilera 

bideragarriekin lotuta—. Horrek, arian-arian, lurraldearen 

azpiurbanizazioa ekarri du —eragin negatiboa du 

ingurumenean—, baita nekazaritza-erabilera 

kualifikatuetarako gorde beharreko lurzoruen kontsumoa 

ere. 

 

Gainera, 2021eko apirilaren 15ean, Hondarribiko Udalbatzaren 

ezohiko bilkuran, Udalak honako hau erabaki zuen aho batez: 

 

Hiri Antolamenduko Plan Orokor berriaren idazketak kontuan hartu 

behar ditu egoera berria, arau berriak, herritarren parte-hartzea, 

gomendio teknikoak eta erabaki politikoak, eta etorkizunera 

begirako ikuspegi holistikoarekin ezarri behar ditu irizpideak eta 

helburuak. Arau berriak hirigintza-plangintza modernoa, jasangarria, 

atsegina eta zuzena definitu beharko du. 

 

Horrenbestez, tramitatzen den Plan Orokorrak printzipio horiek izan 

beharko ditu oinarri. 

 

Azkenik, desiragarria litzateke honako alderdi hauek, besteak beste, 

jorratzea: 

 

 Erdi-/goi-maila oinarri duen bizitegi-espezializazioa, 

gainerako biztanleak hirian finkatzeko zailtasuna eragiten 

duena. Fenomeno hori hautematen da, bai salerosketarako 

bizitegi-parkean, bai alokairuko etxebizitza-eskaintzan —ia ez 

dago alokairuko etxebizitzarik eta fenomeno berrien lehiaren 

eraginpean dago, hala nola erabilera turistikoko etxebizitzen 

eraginpean—. 

 

 Jarduera ekonomikoen espezializazioa, zerbitzu-sektoreen 

nagusitasunarekin.  

Nabarmentzekoa da jarduera ekonomikoetarako lurzoru-urri 

dagoela, lurraldearen ezaugarri fisikoen ondorioz, hiriaren 

kokalekuaren ondorioz eta hiriaren bilakaera historikoaren 

ondorioz. 

 

 Dentsitate txikiaren ondoriozko hiri-sakabanaketa. 

Hiri-zatiketaren edo hiri-sakabanaketaren ondorioz, auzoak 

hiri-periferiako landa-lursailerantz hedatzen dira. Hori dela 

eta, zuzenean handitzen da ibilgailu motordun pribatu 

bidezko garraioa (biztanleria-dentsitate txikiak garraio 

publikoko sistema eraginkor bat artikulatzea zailtzen du), 

baita lurzoruaren gehiegizko kontsumoa ere —horrek, beraz, 

ondorio kaltegarriak sortzen ditu ingurumenean—. 

 Hiri finkatuko zenbait zonaren urbanizazio eskasaren 

ondoriozko problematika ebaztea eta berroneratzea.  

Sakabanatzearekin lotzen den prozesua da, dentsitate 

txikiak urbanizazio eskasa baitakar —espaloi estuegiak edo 

espaloirik eza, aparkalekurik eza, eta abar—.  

ARDATZ ESTRATEGIKOAK 

5.0. ARDATZ ESTRATEGIKOAK 

Hiru ardatz estrategiko proposatzen dira (hiri-jarraitutasuna, 

mugikortasuna eta jasangarritasuna) eta ardatz horiek sei ataletan 

garatzen dira, horien barnean direla hiri-eredu desiragarria helburu 

duten jarduketa-neurri zehatzak. 

 

 Hiri-jarraitutasuna Txingudiko Badian 

 

Ez dago Hondarribiko eta Irungo hiriak banatzen dituen 

urbanizatu gabeko lurzoru-zerrendarik edo ertzik. Era berean, 

ez dago integrazio funtzionalik. Horregatik, ezinbestekoa da 

bi hiriek, baita aldameneko Hendaiak ere, herritarren premia 

komunei eta partekatzen duten lurraldearen baldintzei 

erantzungo dien eskema bateratua eta integratua 

edukitzea. 

 

 Mugikortasuna 

 

Pertsonen bizi-kalitatea hobetzera zuzenduko den 

mugikortasun-eredua ezar dadin bultzatu nahi da. Eredu hori 

ingurumenarekin konprometituta egongo da, energetikoki 

efizienteagoa eta ekonomikoki jasangarriagoa izango da, 

eta lurralde- eta gizarte-irisgarritasun handiagoa bermatuko 

du. Mugikortasun-eredu hori guztion eskura izango da, eta 

arreta berezia jarriko die desgaitasuna edo mugikortasun 

murriztua duten pertsonei. 

Mugikortasun-eredu berri horrek ibilgailu motordun 

pribatuaren erabilera oinarri duen ereduarekiko alternatibak 

eskaini behar ditu, garraiobide jasangarriagoen erabilera 

sustatzearen bidetik —hala nola oinez ibiltzea, bizikletaz 

ibiltzea edo beste garraiobide aktibo batzuk baliatzea, baita 

garraio publikoa sustatzea ere—. 

 

 

 Jasangarritasuna 

 

Garapen jasangarriaren oinarrian bi alderdi daude: epe 

luzera begiratu beharra eta tokiko ingurunean aplikatzearen 

garrantzia. Horretan datza, hain zuzen ere, Plan Orokorrean 

jasangarritasuna txertatzearen garrantzia. 

Hazkunde ekonomikoa, gizarte-inklusioa eta ingurumenaren 

babesa harmonizatzeko gai izan behar dugu, horren mende 

egongo baita pertsonaren eta planetaren etorkizuna. Eta 

hori lortuko bada, hurbil-hurbileko ingurunean aplikatu 

beharko da konpromiso orokor hori. Plan Orokorraren 

Aurrerapenean proposatzen da konpromiso hori 

jasangarritasunaren kontzeptua eusten duten lau euskarrien 

bidez barnean hartzea. Hauek dira lau euskarri horiek: 

 

o Ingurumen-jasangarritasuna. 

 

Ingurunearen kontserbazioak eta babesak funtsezko 

elementua izan behar du hiriko antolamendu- 

proposamenaren barruan, ekosistema ahalik eta 

gutxien alda dadin. Horretarako, honako estrategia 

hauei jarraituko zaie: 

- Ahalik eta inpakturik txikiena eragitea 

ingurumenaren eta lurraldearen gainean. 

- Ahalik eta baliabide eta energia gutxien 

kontsumitzea. 

- Ahalik eta hondakin eta emisio gutxien sortzea. 

 

o Gizarte-jasangarritasuna. 

 

Helburua da biztanleriaren kohesioa eta 

egonkortasuna indartzea eta pertsonen arteko 

harremanak eta komuna denaren erabilera 

kolektiboa sendotzea. Horretarako, hazkunde 

ekonomikoa, ingurumenarekiko errespetua eta 

gizarte-ongizatea uztartuko dira; enplegua 

mantentzea eta sortzea sustatuko da; pertsonen 

segurtasuna eta osasuna babestuko da; pobrezia eta 

desberdintasunak murriztuko direla ziurtatuko da; eta 

gizarte-bazterkeriako egoerak saihestuko dira. 

 

o Jasangarritasun ekonomikoa. 

 

Ekonomiaren, ingurumenaren eta gizartearen 

garapena bateragarri egitea, berdintasuna, gizarte-

kohesioa eta kalitateko enplegua hobetuko dituen 

ekonomia lehiakorrean eta produktiboan. 

Jasangarritasun horrek natura-baliabideen zentzuzko 

erabilera eta ingurumenarekiko errespetua 

bermatuko ditu, eta, horretarako, egungo premiak 

asebeteko ditu, etorkizuneko premiak arriskuan jarri 

gabe. 

 

o Kultura-jasangarritasuna. 

 

Berria dena ez da ezerezaren gainean eraiki behar; 

aitzitik, dagokion kultura-testuinguruan kokatu behar 

da (hiri eta/edo lurralde bakoitzak bere moduak 

barneratu ditu). Hartara, kultura funtsezko baliabidea 

da hirien alderdi bereizgarriak, konparazio-abantailak 

eta berezitasuna identifikatzeko; gainera, kultura- eta 

sorkuntza-prozesuek gizarte-lotura berriak sortzeko 

gaitasuna dute, eta lagungarriak dira gizarte 

integratzaileagoak, kohesionatuagoak eta aniztasun 

handiagokoak finkatzeko. 

5.1. HIRI-JARRAITUTASUNA TXINGUDIKO BADIAN. 
 
Gaur egun, Txingudiko Estuarioaren aurrean dauden hiru udalerriak 

(Hendaia, Irun eta Hondarribia) funtzionalki eta soziologikoki gero 

eta integratuagoa dagoen hiri-unitate bat eratzen hasi dira argi eta 

garbi. 

 

Udalerri horietan, guztira, 100.000 biztanle inguru bizi dira, baina 

udan kopuru hori askoz ere handiagoa da, Hendaiak eta 

Hondarribiak oporretako biztanleria jasotzen baitute. Horretan 

oinarrituta ondorioztatzen da hiru udalerrietako hiri-proiektuek 

bateragarriak izan behar dutela, ikuspegi fisikotik zein funtzionaletik 

eta operatibotik (bideak, merkataritza- eta produkzio-jarduerak, 

garraio publikoa eta mugikortasuna, estuarioaren aurrealdearen 

antolamendua). 

 

Hartara, hiriko elementu periferikoek, hala nola Mendelu auzoak, 

Zubimusu errekak eta Bidasoa ibaiaren bokaleko espazio naturalek, 

garrantzi handia hartzen dute eta hiru hirien ardatz egituratzaile eta 

konexio-puntu bihurtzen dira. 

5.2. MUGIKORTASUNA  
 

5.2.1. Irizpide orokorrak 

 
Hemen transkribatzen den 2017ko Plan Orokorraren diagnostikoak 

indarrean darrai, funtsezko alderdietan bederen: 

 

Hondarribiko mugikortasun-sistemak bi arazo adierazgarri ditu:  

 

 Ibilgailu pribatuaren gehiegizko erabilera eta garraio 

publikoaren erabilera urria kanpo-harremanetarako —Irun 

eta Donostialdea—, Hondarribiak duen dentsitate txikiko 

hiri-eredu sakabanatuaren ondorioz.  

 

 Hirigunerako sarbide diren eskualdeko bide-sarearen 

elementuen —GI-636 eta N-638 errepideen— ahalmen 

mugatua, eta Hondarribia eta Irun arteko antzinako 

errepidean —gaur egungo Amutalde kalean— dagoen 

Amuteko zubia ordezkatuko duten beste sarbide batzuk 

irekitzeko ezintasun fisikoa (zubiaren hegoaldean N-638 

errepidearekin lotzen da —N-638 errepideak ematen dio 

sarbidea Hondarribiari bide-sare metropolitarretik—).  

 

Trenbide-sare metropolitarrarekin lotzeko soluzioen zain —Eusko 

Jaurlaritzako Garraio Sailburuordetza aztertzen ari den Bidasoko 

tranbia edo metroa—, Plan Orokorrak jasotzen du indarrean 

dagoen Donostiako (Donostialdea-Bidaso beherea) eremu 

funtzionalaren Lurralde Plan Partzialak proposatutako Bidasoko 

tranbia ezartzeko soluzio adierazgarria —garraio publikoko lotura-

zerbitzua (lotura horren modua definitzeko dago)—; ustez formula 

hori eraginkorra izango da kanpo-harremanetarako joan-etorriak 

(Irun eta eremu metropolitarra) garraio publikora bidera daitezen 

eta ibilgailu pribatuak lehentasunez erabil ez daitezen. 

 

Gaur egun, Garraio Sailburuordetzak ez du zehaztu trenbide-sare 

metropolitarrarekin egin beharreko trenbide-konexioa. Hala ere, 

lehentasuna izango du komunikazio-gune nagusien eta hiriaren 

arteko konexio egokiak (abiadura handiko eta aldiriko trenbide-

sarea eta aireportu-azpiegitura dira komunikazio-gune nagusiak). 

 

Mugikortasunari dagokionez gauzatzeko dagoen beste helburu 

garrantzitsu bat da eskualdeko oinezko- eta bizikleta-bideen sarea 

osorik ezartzea —jarraitua eta etenik gabe—. Hondarribiko hirigunea 

Amuterekin, Mendelurekin eta Irungo hirigunearekin lotuko duen 

ardatz horri bi bide-adarrekin emango zaio luzapena: bat Plaiaundin 

barrena luzatuko da, Badiako bidea itxita, eta besteak, N-638 

errepideari atxikiak, Jaitzubira, Zubieta-Urdanibiko jarduera-parkera 

eta Jaizkibel urbanizaziora eramango du.  

 

Jaitzubia – Amute konexioa Foru Aldundiak gauzatu du, nahiz eta 

konexio horren jarraipena hobetu daitekeen. Dena dela, Mendelu 

auzoan barrena oinezkoen eta bizikleten konexio egokia egiteke 

dago. 

  

Kostu eta inpaktu handiegia izateagatik ezetsi zuen Gipuzkoako Foru 

Aldundiko Errepideetako Zuzendaritza Nagusiak GI-636 errepidea 

Ventas eta Oxinbiribil artean bikoizteko proiektua. Zuzendaritza 

horrek azken urteotan Eskualdeko Ospitaleko glorieta berria egin du, 

eta glorietaren eta N-638 errepidearekiko Zubietako erdi-loturaren 

arteko tartean errepidea bikoiztu du. Epe laburrera, aurreikusten du 

Amuteko bidegurutzea birmoldatzea eta bertan glorieta bat 

antolatzea, baina aintzat hartzen du esku-hartze horiek sistemaren 

ahalmena zertxobait hobetu bai —agerikoa ematen du—, baina ez 

dituztela ebatziko bertako urritasunak eta sakoneko arazoak, are 

gehiago epe ertain eta luzeko ikuspegitik; bigarren maila batean, 

Aireportu bidea bikoiztea aurreikusten du, problematika horretan 

eraginik izan gabe.  

 

Amuteko biribilgunea egikaritzeko lanak 2018an amaitu ziren eta, 

horri esker, nabarmen hobetu zen deskribatutako problematika, 

behin betiko irtenbidea ez bada ere. 

 

 
* Amuteko biribilgunearen aireko bista (2021). Hondarribiko Udala. 

 

Bestalde, hirian nagusiki oinez egiten dira joan-etorriak, eta, 

alde horretatik, hiria egokitu behar da mugikortasun hori 

segurtasun-baldintzetan eta modu erakargarrian gerta dadin. 

 

Gainera, bizikletak lekua eta protagonismoa hartu du beste 

garraiobide batzuen aldean, bereziki herrian; izatez, bizikleta 

garraiobide biguna da, ingurumenaren arloan jasangarria, 

energiaren arloan efizientea, eta gizartearen arloan osasungarria 

eta bidezkoa. 

 

Ildo horretan, honako lehentasun hauek ezarri dira hiri barruko 

mugikortasunari dagokionez: 

 

 Joan-etorriak oinez, bizikletaz eta garraio aktiboko beste 

baliabide batzuez egin daitezen errazteko neurriak sustatuko 

dira eta bizi-ohitura osasungarriekin lotuko dira. Bereziki, 

oinezko- eta bizikleta-bideen jarraitutasunaren artikulazioa 

bilatuko da Txingudiko badiaren inguruan eta Hondarribia 

osoan.  

 

 Garraio publikoko sarearen hobekuntza eta erabilera 

bilatuko da eta integrazio multimodaleko neurriak barnean 

hartuko dira:  

- Autobusa. 

- Aireportua. 

- Irungo tren-geltoki intermodala, trenbide-konexioaren 

elementu nagusia; bertan bat egiten dute Abiadura 

Handiko Trenak, Renferen aldiriko eta distantzia 

luzeko trenek eta Euskotrenen Topoak. 

 

 Bide-sarea hobetuko da. 

5.2.2. Mugikortasun Mahaia  
 

2017 eta 2019 artean abian jarri zen Mugikortasun Mahaia, 

Hondarribiko Hiri Mugikortasun Jasangarrirako Plana idazteko 

helburuarekin. Plan hori 2019an onartu zen. 

 

Hondarribiko mugikortasun-estrategien ibilbidea 

 

 2017ko abenduaren 13an egin zen Mugikortasun Mahaiaren 

lehen bilera. 

 2019ko irailean amaitu ziren Hondarribiko Hiri Mugikortasun 

Jasangarrirako Plana idazteko lanak. 

 2019ko urriaren 30ean, aho batez onartu zuen Udalbatzak 

Hiri Mugikortasun Jasangarrirako Plana eta Mugikortasun 

Jasangarrirako Ituna. 

 2021eko ekainean idatzi zen mugikortasun-ordenantzaren 

zirriborroa. 

 

Prozesu horretan guztian, aldian behin bildu da Mugikortasun 

Mahaia, eta proposatutako jarduketen jarraipena egin da. 

5.2.3. Hiri Mugikortasun Jasangarrirako Plana 
 
Ondoren zehazten dira Planaren ildo estrategikoak eta ekintzarik 

adierazgarrienak: 

 

 Oinezko joan-etorriak indartzea.  

 

Hondarribiko hiriguneak zabalera egokia du joan-etorriak 

oinez egiteko. Hori abiapuntu ezin hobea da mugikortasun  

jasangarriagoa lortzeko.  

 

 
* Hiri Mugikortasun Jasangarrirako 

Planaren ekintza-planeko dokumentua, 

1.1. neurria 

 

Oinezkoen ibilbide-sarea hobetzeko ekintzak 

              Espaloia zabaldu 

              Espaloia zabaldu eta zuhaitzak 

              Aldi bereko izatea. 

……   …Oinezkoentzako bideak. 

              Oinezkoentzako bidea aparkalekuan. 

              Beste batzuk 

Ezinbestekoa da oinez egiten diren joan-etorriak seguruak, 

erosoak eta erakargarriak izatea. 

 

Horretarako, hiri-eremu guztiak artikulatuko dituen oinezko 

ibilbideen sarea diseinatzea eta konektagarritasun egokia 

bermatzea proposatzen da. Neurri horrekin batera, 

hirigunearen zatirik handiena oinezkoen eremu bihurtuko da, 

eta soilik pasatu ahal izango dira bertan bizi direnen 

ibilgailuak, zama-lanetarako ibilgailuak eta garraio publikoa. 

Era berean, irisgarritasun unibertsala bermatzea eta kaleen 

zeharkako iragazkortasuna hobetzea proposatzen da. 

 

Ekintza adierazgarrienen artean daude Jaizkibel etorbideko, 

Baserritarren etorbideko eta Kosta kaleko espaloiak 

handitzea. Landa-bideek ere arreta merezi dute, bide horiek 

mantentzeak eta hobetzeak oinezko mugikortasuna errazten 

baitu. Azkenik, garrantzi handikoa da oinezkoentzako 

seinaleak hobetzea. 
 

 

 Eremu publikoaren egonaldi-kalitatea hobetzea.  

 

Espazio publikoaren kalitatea faktore saihestezina da oinezko 

joan-etorriak hobetzeko. Kontrako inguruneak (zarata, 

espaloietan eta plazetan aparkatutako autoak, kutsadura, 

etab.) ez ditu joan-etorri jasangarriak eta osasungarriak 

sustatzen. Beharrezkoa da atsedena hartzeko aukera 

emango duten egonaldirako guneak egotea, hiria ikusteko 

tokiak egotea, udan itzala edukiko duten zonak egotea eta 

euri-egunetarako babes klimatikoko zonak egotea. 

Horrenbestez, hiri-altzari eta landaredi egokiak dituzten 

egonaldirako zonak egokitzea proposatzen da.  

 

 
* Hiri Mugikortasun Jasangarrirako Planaren ekintza-planeko dokumentua, 1.2. neurria 

Oinezkoen ibilbide-sarea hobetzeko 

ekintzak 

Tokiko jarduketak 

        Pasabide garaia – bidegurutzea  

        hobetzea 

         Igogailu berria. 

         Hesia kentzea 

 Bizikleta bidezko mugikortasuna sustatzea.  

 

Bizikleta da 10 km baino gutxiagoko erradioan joan-etorriak 

egiteko modurik efizienteena, energia-kontsumoari 

dagokionez. Hondarribiko udalerri barruko joan-etorri asko, 

baita Irunera egiten diren joan-etorrietako asko ere, 4 edo 5 

km baino gutxiagokoak dira, eta, gaur egun, autoz egiten 

dira, oinezko joan-etorrien ohiko erradioa gainditzen baita.  

 

 
* Hiri Mugikortasun Jasangarrirako Planaren ekintza-planeko dokumentua, 3.2. neurria 

 

Joan-etorri horietan bizikletaren erabilera erabakigarria izan 

daiteke, autoz egiten diren joan-etorriak bizikletaz egin 

daitezen. Hori dela eta, gaur egungo bizikleta-azpiegituraren 

urritasun funtzionalak konpondu nahi dira. Proposatzen den 

sareak auzoetako ekipamendu nagusiak lotuko ditu. 

Bizikletarako bide-azpiegiturari bizikleten aparkaleku-sarea 

gehituko zaio. 

 

 Garraio publikoa indartzea.  

 

Hiriarteko autobusaren eta bizikletaren arteko 

intermodalitatea indartzea eta lotura-zerbitzua egingo duen 

autobus-linea bat ezartzea proposatzen da. 

 

 Bideak, trafikoa eta aparkalekuak antolatzea.  

 

Bizikleta bidezko, oinezko eta garraio bidezko mugikortasuna 

sustatzeko planteatzen diren neurri guztiek lotura handia 

dute zirkulazio-eskemarekin eta bide-konfigurazioarekin. 

Egungo zirkulazio-eskemaren alderdi batzuk berrikusi behar 

dira, trafikoa arintze aldera —abiadura murriztearekin ez ezik, 

trafiko motordunaren intentsitatea murriztearekin ere bai—

.Hori dela eta, honako jarduketa nagusi hauek planteatzen 

dira: 

o Iparralde/hegoalde norabideko fluxu motordunak 

Donostia kalean barrena bideratzea, Portu auzoa 

igarotze-trafikoaz libera dadin.  

o Zenbait kale noranzko bakarreko bihurtzea, espaloia 

handitu dadin eta/edo bizikleta-mugikortasuna hobe 

dadin. 

o Bide publikoan araututako aparkaleku-plazen 

eskaintza murriztea, aparkaleku bila dabilen trafikoa 

murritz dadin.  

o Portu auzoan pilatutako aparkalekua egoiliarrentzako 

aparkaleku bihurtzea eta, epe ertainean aparkaleku 

hori egonaldirako gune bihurtzea.  

Bidegorrien-sarea hobetzeko ekintzak 

              Lehentasunezko tarte berria 

              Konexio tarte berria 

              Dauden bidegorriak 

5.2.4. Hiri-bideen hierarkia. 
 

N-638 errepideak (lehentasuneko sarea) eta GI-636 errepideak 

(oinarrizko sarea) artikulatzen dute Hondarribiko lehen mailako 

kanpoko bide-konektagarritasuna. Bi errepide horiek bat egiten 

dute Amuteko biribilgunean, eta biribilgune hori da, zubiaren bidez, 

hirigunera ibilgailu bidez sartzeko puntu eraginkor bakarra. Horrez 

gain, Jaizkibel zeharkatzen duen eta Lezoraino iristen den GI-3440 

errepidea (tokiko sarea) baliagarria da igarotze-trafikoaren 

ingurabide gisa eta N-638 errepidetik hirira sartzeko bidea ere bada 

—hiri-izaera handiagoa eta banaketa-funtzioa du Mendebaldeko 

Bidearen tartean—. 

 

Tokiko maila zehatzagoan, ibilgailu-trafikoak Sabino Arana kalea, 

Harresilanda kalea, Soroeta kalea, Donostia kalea, Baserritarren 

etorbidea eta Foru kalea erabiltzen ditu gehien bat, eta gainerako 

kaleak bigarren mailakoak dira.  

 

Ildo horretatik, aditzera eman behar da N-638 eta GI-636 errepideak 

Amute auzotik pasatzea ez dela egokia, eta oso zaila dela Mendelu 

auzoko hiri-bizitzaren eta intentsitate handiko garraio-sarearen 

arteko bizikidetza. 

5.2.5. Aparkalekuak 
 

Beharrezkoa den aparkaleku-zuzkiduraren kuantifikazioa —bai 

etxebizitzen erabilera lagungarri gisa, bai tokiko elementu osagarri 

gisa, bai ekipamendu gisa— arazo konplexua da, zalantzarik gabe, 

bi interes kontrajarri baitaude. Batetik, hiri-mugikortasun jasangarria 

sustatzeko ezinbestekoa da ibilgailu pribatuaren mendekotasuna 

gainditzea. Bestetik, pertsona guztientzako behar besteko 

mugikortasuna bermatu nahi da, eta, jakina, pertsona guztiek ezin 

dituzte garraiobiderik jasangarrienak erabili —hala nola bizikleta— 

eta ezin dituzte joan-etorriak oinez erraz egin. Garraio publikoaren 

erabilera ere konplexua da mendekotasun-egoera batzuetan edo 

norberaz gain objektuak ere garraiatu (edo erosi) nahi direnean. 

 

Hortaz, aparkaleku-plazen eskariari buruzko gogoeta egin beharko 

da, eta Plan Orokorrak aintzat hartu beharko duen eskaintzak 

alderdi hauek, besteak beste, izan beharko ditu kontuan: 

 

 Bideek zer ahalmen duten oinezkoen, bizikleten eta ibilgailu 

motordun publikoen eta pribatuen aldi bereko zirkulazioa 

eta aparkalekua ahalbidetzeko.  

 Mugikortasun-arazoa izan dezaketen pertsonek erabilitako 

ekipamenduen hurbiltasuna (osasun-zentroak, hezkuntza 

bereziko zentroak, adinekoen egoitzak, eta abar). 

 Merkataritza-dentsitate handieneko zonekiko hurbiltasuna. 

 

Azkenik, 4 gurpileko ibilgailuak ez dira aparkatzen diren ibilgailu 

bakarrak; Plan Orokorraren araudian barnean hartuko dira motorrik 

gabeko ibilgailuen erabilera sustatzen duten zehaztapenak, eta, 

hartara, ibilgailu horiek eraikin eta bide publikoetan aparkatzeko 

eta gordetzeko espazioak sortzea erraztuko da. 

5.3. JASANGARRITASUNA  

 
Garapen jasangarriaren printzipioak lurralde- eta hiri-garapenaren 

gainean eragina duen legeriaren muinean daude. 

 

Nazio Batuen Batzar Nagusiak 2015eko irailean onartutako Garapen 

Jasangarrirako 2030 Agendak, Garapen Jasangarrirako 17 Helburu 

(GJH) ezarri zituen, planeta osoan aplika daitezkeen hiru 

dimentsioetan; ekonomian, gizartean eta ingurumenean.  

 

Helburu horietako hiruk zuzeneko eragina dute plangintzan:  

 

 Hiriak eta kokaguneak inklusiboak, seguruak, erresilienteak 

eta jasangarriak izan daitezen lortzea. 

Helburu hori lortzeko bidean onartu da Bultzatu 2050 

agenda, Euskal Autonomia Erkidegoko Hiri Agenda. Agenda 

horren helburua da hiri inklusiboak, seguruak, erresilienteak 

eta jasangarriak lortzea, non ez den pertsonarik edo lekurik 

atzean geratuko. 

 

 Lurreko ekosistemen erabilera jasangarria babestea, 

ezartzea eta sustatzea, basoak modu jasangarrian 

kudeatzea, desertifikazioaren aurka borrokatzea, lurren 

degradazioa geldiaraztea eta alderantzikatzea, eta 

dibertsitate biologikoaren galera geldiaraztea. 

 

 Azpiegitura erresilienteak eraikitzea, industrializazio inklusiboa 

eta jasangarria sustatzea, eta berrikuntza bultzatzea. 

 

Lurzoruaren eta Hiri Birgaitzearen Legearen testu bategina onartzen 

duen Legegintzako Errege Dekretuaren (7/2015 Legegintzako Errege 

Dekretua, urriaren 30ekoa) 3. artikuluak, Europako Lurralde 

Estrategiarekin bat etorriz, lurralde- eta hiri-garapen jasangarriaren 

printzipioa nabarmentzen du. Era berean, Euskal Autonomia 

Erkidegoko Lurzoruari eta Hirigintzari buruzko Legeak (2/2006 Legea, 

ekainaren 30ekoa), hirugarren artikuluan, garapen jasangarriaren 

printzipioa jasotzen du bere printzipio integratzaileen artean. 

 

Europar Batasunaren Hiri Agendak —Amsterdamgo Itunak 2016ko 

maiatzean onartutakoak— lehentasun berezia ematen die 

lurraldearen erabilera jasangarriarekin eta naturan oinarritutako 

irtenbideekin zerikusia duten gaiei: klima-aldaketarekiko 

egokitzapenari; airearen kalitateari; hiri-mugikortasunari; energia-

trantsizioari; hiri-pobreziari; etxebizitzari; pertsona migratzaileen eta 

errefuxiatuen inklusioari; ekonomia zirkularrari; tokiko ekonomiako 

enpleguari eta lanbide-gaitasunei; trantsizio digitalari; eta 

kontratazio publiko berritzaile eta arduratsuari. 

 

Gai horiek guztiak Agenda Euskadi Basque Country 2030 Ekintza 

Planean eta Lurralde Antolamenduaren Gidalerroetan jasotzen dira, 

eta Plan Orokorra idazteko gida izan behar dute. 

 

Hartara, garapen jasangarria hiru aldagai horien (ingurumena, 

ekonomia eta gizartea) integrazioa da, eta ez da laugarren 

dimentsio bat ere ahaztu behar, dimentsio kulturala, UNESCOk 

2003an sartu zuen dimentsioa.  

 

Jasangarritasuna soilik da posible esparru zabalago batean 

integratutako helburu gisa planteatzen bada; esparru zabalago 

horretan barnean hartzen dira gizarte-kohesioa eta 

aberastasunaren sorrera —ongizatea eta etorkizuneko erronkei 

aurre egiteko beharrezkoak diren baliabideen eskuragarritasuna 

ziurtatzeko gai izango dena—.  

5.3.1. Ingurumen-jasangarritasuna  
 
Giza oparotasunaren ikuspegitik, eta 1987ko Brundtland Txostenaren 

arabera, jasangarritasuna da egungo belaunaldiaren beharrak 

asetzea, baina etorkizuneko belaunaldiek beren beharrak asetzeko 

izan behar duten gaitasuna sakrifikatu gabe. 

 

Jasangarritasunak berarekin dakar baliabide naturalak arduraz 

kudeatzea, baliabide berriztaezinak agor daitezen saihesteko 

moduan, baita baliabide berriztagarriak berritze-tasa baino erritmo 

txikiagoan baliatzea ere, mugarik gabe mantentzen direla 

ziurtatzearren.  

 

Hasiera batean jasangarritasunaren ikuspegia batez ere 

ekonomikoa eta antropozentrikoa izan zen. Giza bizitzari epe luzean 

eusteko behar ziren baliabideak kontserbatu nahi ziren, betiere une 

historiko bakoitzeko irizpide ekonomikoen arabera. Ikuspegi 

horretatik, funtsezko estrategia zen soluzio teknikoak prestatzea, 

baliabideak efizientzia handiagoz erabil zitezen eta giza jardueraren 

ondorioak minimiza zitezen. Azken urteotan naturari berezko balioa 

ematen dion ikuspegia hedatzen ari da. Ikuspegi horrek agerian 

uzten du ingurumen-jasangarritasuna ez dela gai tekniko hutsa; 

aitzitik, balio-aldaketa eskatzen du, naturarekiko errespetuzko jarrera 

nagusi dadin. 

 

Plan Orokorrak, beraz, ingurumen-jasangarritasuna hartu behar du 

barnean eta hiriko espazio naturalen babesa eta hirigintza-garapen 

jasangarria gisako alderdiak erregulatu beharko ditu. Aldi berean, 

ingurumenarekiko errespetuzko jokabideak bultzatu beharko ditu  

herritarren artean, hala nola birziklatzea, kontsumo arduratsua 

egitea edo gutxiago kutsatzen duen garraio publikoa erabiltzea.  

 

Plan Orokor berriak zuzendu beharko dituen alderdien artean 

daude Hondarribiko udalerriaren ezaugarri den dentsitate txikiko 

hazkundea eta landa-lurzoruan familia bakarreko etxebizitzen 

ezarpen historikoa; izan ere, bi ezaugarri horiek lurzoruaren 

gehiegizko okupazioa eragiten dute, garraio pribatuarekiko 

mendekotasuna sortzen dute, lurzoru urbanizaezinaren berezko 

erabilerekiko lehia handia sortzen dute —baserritarrek nekez lehiatu 

ahal izaten dute horren aurka—, eta zuzkidurarik ezaren ondoriozko 

arazoak sortzen dituzte —arazo horiek ebatzi beharko dira, bereziki, 

saneamendua eta irisgarritasuna—. 

 

Hortaz, hiri trinkoagoaren aldeko apustua egin behar da; hiri 

trinkoago horrek zentro birdentsifikatuak eta birsortuak izango ditu, 

bizikidetza-espazioak edukiko ditu eta lurzoruaren erabilera 

dibertsifikatuagoa egingo du —hiri-berrikuntza eta jasangarritasuna 

izango ditu plangintza-irizpide gisa—; edonola ere, jada eraikita 

dagoenaren erabilera sustatuko du. Hori dela eta, honako 

plangintza-irizpide hauek proposatzen dira: 

 

 Proposatzen den antolamenduak halabeharrez abiatu 

behar du gaur egun udalerrian dauden erabilera hiritarrak 

eta ez-hiritarrak ezartzetik. 

 

 Proposatzen den hiri-hazkunde orok gaur egun dagoen hiri-

ingurunea izan beharko du oinarri, modu integratzailean eta 

naturalean. 

 

 Hirigintza-antolamenduak arrisku naturalak eta horien 

ondoriozko istripuak murriztuko ditu, eta itsas erasoen, 

uholdeen, itsas maila igotzearen, suteen edo beste arrisku 

batzuen eraginpean egon daitezkeen lurzoru berriak 

sailkatzea saihestuko du. 

 

 Haztea proposatzen ez den lurzoruen landa-izaera zainduko 

da, eta egungo baserriak babestuko dira. 

 Nekazaritza-erabileren bideragarritasuna eta erabilera 

osagarrien integrazio egokia sustatzen dituzten estrategiak 

lurzoru urbanizaezinaren erabilera-erregimenean barnean 

har daitezen sustatuko da. Horretarako, nekazaritza-lurzorua 

ezaugarritzeko dokumentu espezifiko bat idatziko da. 

Dokumentu horrek bilatuko du nekazaritza-lurzoruek, 

mendiek eta baso-lurzoruek klima-aldaketarekiko duten 

zaurgarritasuna murriztea, eta, horretarako, nekazaritzako 

eta baso-kudeaketako jardunbide jasangarriak sustatuko 

dira, lurzoruaren erresilientzia areago dadin eta lurzoruaren 

balioen eta biodibertsitatearen kontserbazioa handitu dadin. 

 

 Berdeguneak eta hiri-periferiako eremu berde handiak 

lotuko dituzten hiri barruko korridore berdeak integratzeko 

neurriak bilatuko dira, hiri-lurzoruan sare berdea integratzeko 

neurri gisa. 

- Parkeak. 

- Hiri-baratzeak. 

- Jaizkibel mendiaren hegoaldeko mazelako landa-

bideetara iristeko pasealekuen sarearekiko konexioa. 

Elementu horiek, gainera, baliagarriak izango dira “bero-

uharte” efektua murrizteko. 

 

 Karga elektrikoko puntuak instalatzea sustatuko da. 

 

 Eraikin berrien zein egungoen energia-efizientzia bultzatuko 

da, baita eraikuntzetan energia berriztagarriak gehiago 

ezartzea ere, parke eraikiaren energia- eta karbono-aztarna 

murritz dadin eta, aldi berean, eraikinen barneko erosotasun 

klimatikoa modu jasangarrian areago dadin. 

 
* Espazio berdeen konektagarritasunaren eskema (urdinez, landa-bideen sarea). 

5.3.2. Jasangarritasun ekonomikoa 
 

Ekonomia Jasangarriari buruzko Legearen 2. artikuluaren arabera 

(2011ko martxoaren 5ean argitaratu zen Estatuko Aldizkari 

Ofizialean), “ekonomia jasangarria hazkunde-eredu bat da, 

ekonomia produktiboa, soziala eta ingurumenekoa uztartzen 

dituena ekonomia produktibo eta lehiakor batean; era berean, 

kalitateko enplegua, aukera-berdintasuna eta gizarte-kohesioa 

bultzatzen ditu, eta ingurumenarekiko errespetua eta baliabide 

naturalen zentzuzko erabilera bermatzen du, betiere, etorkizuneko 

belaunaldiek beren beharrei erantzuteko dituzten aukerak arriskuan 

jarri gabe, egungo belaunaldien premiak asetzea ahalbidetuko den 

moduan”. Hau da, kontzeptuak berarekin dakar errentagarriak 

diren eta ingurumenari eta ekonomiari erreparatuta jasangarriak 

diren jarduerak garatzea. 

 

Jarduera ekonomikoetarako lurzoru falta historikoa dago, eta 

gabezia horren kausa dira, batetik, lurraldeak oso baldintza 

mugatuak izatea (uholde-arriskua, malda handiak, etab.), eta, 

bestetik, zaindu beharreko paisaia- eta ondare-balio garrantzitsuak 

dituen eta, aldi berean, jarduera-aukerak eskaintzen dituen 

enklabea izatea; horrenbestez, ez dago orekarik bizitegi-lurzoruaren 

eskaintzaren eta produkzio-erabilerako lurzoruaren eskaintzaren 

artean. 

 

Hori dela eta, hondarribiar gehienek ez dute Hondarribian lan 

egiten, eta herrian bertan lan egiten dutenek zerbitzu-sektorean lan 

egiten dute; beraz, ohikoak dira lantokira joateko joan-etorriak, 

askotan ibilgailu pribatuan egiten direnak. 

 

Azkenik, gogoratu behar da arrantza, nekazaritza, abeltzaintza eta 

basogintzaren sektoreak garrantzi handikoak direla, lurralde-

antolamendu erresiliente eta jasangarria bermatzen duten heinean, 

baita landa-lurzorua kontserbatzeko, dinamizatzeko eta suspertzeko 

ekimenak eta nekazaritza-enplegua sustatzeko ekimenak bultzatzen 

dituzten heinean ere.  

 

Hori guztia, gizarte-orientazio argiarekin egiten da, bai hurbileko 

elikagaiak hornitzearren, bai biodibertsitatea eta paisaia eusten eta 

bermatzen duten landa-ingurunea eta -ondarea kontserbatzearren. 

 

Hirian ekonomia jasangarria sustatzeko ekintzen artean hauek 

nabarmentzen dira: 

 

 Jarduera ekonomikorako lurzoruaren erabilera 

dibertsifikatuak ezartzea, eta, horretarako, hurbileko 

ekonomiarako espazioak sortzea, eta lurzorua erabilera 

esklusiboetan (merkataritza, industria, etxebizitza, hirugarren 

sektorea) bana dadin saihestea. 

 

 Erabilera-erregimen egokia ezartzea, jarduera ekonomikoko 

erabilerak bizitegi-lurzoruetan integratu ahal izan daitezen, 

betiere bizitegi-zonetako ingurumen-kalitatearen helburuak 

alde batera utzi gabe eta bizitegi- eragozpenak, zaratak, 

usainak eta abar saihestuta. 

Arreta berezia emango zaie jarduera ekonomikoko erabilera 

berriei, hala nola etxebizitza turistikoei, sukalde fantasmei eta 

abar. 

 

 Jarduera ekonomikoetarako lurzoru-eskaintza handitzea, 

beharrezkoa den lurzorua sailka dadin.  

 

 Lehen sektoreko jarduerak indartzea, hiri-erabileren lehia 

saihestuko duen araudiaren bidez, eta nekazaritza-jardueren 

eta jarduera osagarrien arteko oreka lortzea. 

 Tokiko nekazaritza-produktuak hobe merkatura daitezen 

sustatzea, batez ere nekazari txikiek sortutako produktuak, 

eta,  horretarako, merkatu iraunkorrerako gune bat gaitzea. 

 

 

 
 

 Udalerriak kokapenari, konexioei, mugikortasunari eta beste 

alderdi batzuei dagokienez dituen indarguneak sendotzea, 

zerbitzu-sektorearekin nahitaez lotuta ez dauden jarduera 

berriak erakartze aldera. 

5.3.3. Gizarte-jasangarritasuna. 
 

Gizarte-jasangarritasunaren helburua da biztanleriaren kohesioa eta 

egonkortasuna indartzea eta pertsonen arteko harremanak eta 

komuna denaren erabilera kolektiboa indartzea. Horretarako, 

hazkunde ekonomikoa, ingurumenarekiko errespetua eta gizarte-

ongizatea uztartuko dira; enplegua mantentzea eta sortzea 

sustatuko da; pertsonen segurtasuna eta osasuna babestuko da; 

pobrezia eta desberdintasunak murriztuko direla ziurtatuko da; eta 

gizarte-bazterkeriako egoerak saihestuko dira.  

 

Bultzatu 2050 Hiri Agendaren dokumentuan adierazten denez, hiri- 

eskubidea bermatu nahi da: etxebizitza duina izateko eskubidea; 

oinarrizko zerbitzuak dituen eta gizartean balorizatuta dagoen auzo 

osasuntsua izateko eskubidea; hiriaren osotasunarekin artikulatzeko 

eta haren barruan mugikortasuna bermatzeko eskubidea; 

ekintzailetza, enplegu eta prestakuntzarako aukerak izateko 

eskubidea; eta pertsona guztien gizarteratzea eta parte-hartzea 

bermatzeko eta berdintasun politikoa eta juridikoa izateko 

eskubidea. 

 

Bereziki garrantzitsua da gaur egungo hiria berroneratzea eta 

birgaitzea, baita gutxiegi erabiltzen diren eremuak berriro 

dentsifikatzea eta egungo etxebizitza-parkea egokitzea eta 

dibertsifikatzea ere, herritarren biztanleria- eta gizarte-beharrak 

asetze aldera, eta espazioen erabilera mistoa sustatze aldera. 

 

Hirian gizarte-jasangarritasuna sustatzeko ekintzen artean hauek 

nabarmentzen dira: 

 

 Hiri-bilbean dauden hutsuneak betetzea eta espazio publiko 

irisgarrien eta inklusiboen sarea hobe dadin sustatzea.  

Horretarako, bizitegi-erabilera berriak ezartzea ahalbidetzen 

duten zonetan zuzkidura-jarduketak proposatzen dira. 

 
* Zuzkidura-jarduketak kokatzeko proposamenak (gorriz). 

 

 Premia bereziak dituzten zonetan (Mendelun eta Alde 

Zaharrean, esate baterako) berroneratze-jarduketak 

diseinatzea, eta beharrezkoak diren plangintza-

mekanismoak antolatzea. 

 

 Hiri-egitura eta hiri-eredu jasangarriagoa definitzea, eta 

sakabanaketa saihesten saiatzea, finkatutako eremuetatik 

hurbil dagoen garapen trinkoa sustatzeko edo lehendik 

daudenak berrerabiltzeko.  

Ahal den heinean, eraikigarritasun ertainak inplementatzen 

eta bizitegi-erabilera bakanduak saihesten saiatuko da. 

 

 Hurbileko espazio libre inklusiboak sortzea. 
 

 Erabilera eta tipologien konplexutasuna sustatzea, 

garraiobide motordun bidezko joan-etorrien beharra murritz 

dadin. 

 

 Bizimodu berrien ondoriozko bizitegi tipologia berriei 

erantzutea: cohousing-a, hirugarren adina, gazteak… 

 

 Ondare eraikiaren erabilera jasangarriagoa sustatzea. 

 

 Birgaitzea sustatzea, batez ere birgaitze energetikoa eta 

irisgarritasuna. 

 

 Plangintza orokorrean irizpide bioklimatikoak barnean 

hartzea, urbanizaziorako zein eraikingintzarako.  

 

 Lehendik dauden etxebizitzen bizigarritasun-baldintzak 

hobetzea eta, horretarako, bizigarritasuna hobetzeko 

estrategia bideragarriak planteatzea, baliabideak murriztea, 

hondakinen emisioa murriztea, gizarteak eskatzen duen 

bizigarritasuna efizientziaz lortzea eta horri buruzko 

kontzientzia sortzea. 

 

 Erabilera turistikoko etxebizitzak arautzea, baita bizitegi-

lurzoruan ezartzen diren jarduera ekonomikoko beste 

erabilera batzuk ere. Horri esker, plangintzak bermatu behar 

dituen hirigintza-erabileren arteko oreka bermatu nahi da 

eta gehiegizko gentrifikazioa edo monokultibo turistikoa 

saihestu nahi da. 

 

Era berean, Lurzoruari eta Hirigintzari buruzko ekainaren 30eko 

2/2006 Legearen 85. artikuluan ezarritakoaren arabera, eta memoria 

honen diagnostikoan aipatzen den erabilera turistikoko etxebizitzen 

gehikuntza ikusita, proposatzen da udalerri osoan eta urtebetez 

etetea etxebizitza turistikoak ezartzeko edo handitzeko udal-

baimenak, jarduera hori irekitzeko erantzukizunpeko adierazpenak, 

lizentziak emateko erabilera ematekoak eta lizentziak emateko 

aurretiazko komunikazioetarako lizentziak ematekoak, etxebizitzak 

ezartzeko obrak ematekoak eta lizentziak ematekoak. 

 

Neurri honen bidez, etxebizitza eskuratzeko baldintzen narriadurari 

eta higiezinen merkatuetako tentsioak areagotzeari erantzun nahi 

zaio, etxebizitza duina izateko eskubidea bermatzeko, eta, gainera, 

jarduera mota horrek bizilagunei eragiten dizkien eraginak murrizten 

lagundu nahi da, horiek arautzen dituen araudia garatzen den 

bitartean, eta, beraz, interes orokorreko ezinbesteko arrazoia da, 

eta, gainera, ez da gehiegizkoa aldi baterako baita. 

5.3.4. Kultura-jasangarritasuna. 
 

Gizarte baten balioetan oinarrituta eraikitzen da gizartearen 

gainerako guztia, eta balio horiek adierazteko modua da gizarte 

horren kultura. Balioak adierazteko modu hori gure izaeraren parte 

da eta gure nortasuna konfiguratzen du.  

 

Kulturarik gabe ez dago garapen jasangarririk; kultura-bizitasuna 

funtsezkoa da gizarte osasuntsu eta jasangarri baterako —gizarte-

ekitatea, ingurumen-erantzukizuna eta bideragarritasun 

ekonomikoa bezain funtsezkoa—.  

 

Kultura ez da soilik ondarearekin lotzen, zentzu zabalagoan ulertu 

behar da: barnean hartzen ditu pertsonek beren gizatasuna 

adierazteko erabiltzen dituzten balioak, sinesmenak, usteak, giza 

adierazkortasuna, hizkuntzak, jakintzak, arteak, tradizioak, 

erakundeak eta bizimoduak.  

Funtsezko baliabidea da hirien alderdi bereizgarriak, alderatze-

abantailak eta berezitasunak identifikatzeko. 

 

Doktrinak eta esperientziak behin eta berriz erakutsi digute 

hizkuntzak motor ekonomikoa direla eta funtsezko faktorea direla  

gizarte-kohesiorako. Horregatik guztiagatik, arreta berezia jarriko 

zaio Planaren hizkuntza-integrazioari eta hizkuntza-aniztasuna 

babestera eta bereziki euskara sustatzera bideratutako neurriei, 

betiere plangintzak eskain ditzakeen aukeren barruan. 

 

Ildo horretatik, nabarmentzen da, besteak beste, leku edo 

toponimoen izenak zaintzearen eta babestearen garrantzia eta izen 

horiek behar bezala transmititzearen garrantzia; izatez, toponimia 

herrialde baten kulturaren, ohituren eta gertaera historikoen 

adierazpen bizia da, eta, beraz, balio handiko informazio-iturria izan 

daiteke, biztanleen kezken, premien eta sinesmenen lekukotza 

anonimo diren heinean. 

 

Kulturaren eta garapenaren arteko harremanek eta 

mendekotasunek soka luzea dute, elkarrekiko loturen eta beharren 

pertzepziotik hasi eta kultura-politika publikoetan integratzeko eta 

bat egiteko zailtasun handiraino. 

 

Herritarrei onurak ekartzen dizkien ondasun publikoa da kultura. 

Kultura- eta sorkuntza-prozesuek gizarte-lotura berriak sortzeko 

gaitasuna dute, eta lagungarriak dira gizarte inklusiboagoak, 

kohesionatuagoak eta aniztasun handiagokoak finkatzeko. 

Garapena ezin da jasangarria izan gizarte-alderdi hori gabe, eta 

kultura da zutoin horren euskarria. 

 

Parte-hartze kulturala herritartasun osoko jarduna da. Ekintza 

kolektiboak kidego-sentimendua sortzen laguntzen du, hau da, 

sareak eta konplizitateak finkatzen laguntzen du, sortzen dituen 

esperientziak partekatzearen bidetik:  

 

 Gizarte inklusiboagoak. Kultura-praktikek eskaintzen dituzten 

plataformak  lagungarriak dira gizarte-bazterketako arriskuak 

murrizteko, harreman- eta ezagutza-espazioak sortzen 

baitituzte eta gizarte-sare inklusiboak finkatzen baitituzte. 

 

 Gizarte kohesionatuagoak. Ekintza kultural kolektiboak 

indartu egiten du kidego-sentimendua. Esperientziak 

partekatzearekin sareak eta konplizitateak sortzen dira, eta 

gizarte-isolamendurako joerak konpentsatzen dira. 

 

 Aniztasun handiagoko gizarteak. Kultura da garapen 

zuzenerako motorra, aniztasunarekiko errespetutik eraikitako 

garapen zuzenerako motorra. Ildo horretatik, kultura-ekintza 

soilik izango da jasangarria, baldin eta egungo gizarte-

aniztasuna islatzeko gauza bada. 

Azken hamarkadetan, estrategia nagusi gisa kultura duten 

askotariko hiri-planak, hiri-proiektuak eta hiri-politikak garatu dira 

munduko hiri gehienetan; esate baterako, hirigune historikoak 

zaintzearen bidez, azpiegitura zaharkituak kultura-ekipamendu 

bihurtzearen bidez, espazio publikoen diseinu zainduaren bidez edo 

kultura-industriak sustatzearen bidez. 

 

Plan Orokor berriak —lurraldearen antolamendu integralerako 

oinarrizko tresna den heinean eta hirigintza-antolamenduaren 

kudeaketa definitzen eta antolatzen duen tresna den heinean— 

kultura-jasangarritasunerako estrategiak definitu behar ditu bere 

zehaztapenen artean. Besteak beste, hauek ezartzen ditu: 

 

 Hiri-espazioak berritzeko eta suspertzeko ekimenak, batik bat 

ondare-balio garrantzitsuak dituzten eremuetan, hala nola 

Alde Zaharrean. 

 

 Leku-izen normalizatuak edukitzea eta zabaltzea, 

toponimiaren inguruan sortzen diren zalantzak, erabilera 

okerrak eta gaizki-ulertuak desagertzeko. 

 

 Toponimia normalizatua erabiltzea eskala orotako 

kartografian. 

 

 Kultura- edo sorkuntza-industriak sustatzea, ekonomia 

suspertzeko eta kulturan eta sormenean oinarritutako hiriaren 

irudi berria proiektatzeko. 

 

 Plangintzatik irtenbidea ematea egungo kultura-

azpiegituraren premiei.  

 

 Plangintzatik soluzioak eskaintzea kultura-azpiegituren mapa 

amaitzeko. 

 

 Espazio publiko irekiak izango dituzten kultura-korridoreak 

sortzea; korridore horiek eskaintza materiala eta sinbolikoa 

egingo dute —aisialdirako lekuak eta kultura-ekipamenduak 

barne hartuko ditu—, baita etxebizitza eta zerbitzuen 

eskaintza komertzial konbinatua ere. Ildo horretan, garrantzi 

berezia du Alde Zaharraren eta Portu auzoaren arteko 

konexio irisgarriak. 

 

 Katalogoan sartu beharreko eraikinen eta elementu eraikien 

zerrenda osoa berrikustea, eta horien babes-erregimena 

osatzea eta/edo birdoitzea. Arreta berezia jarriko zaio 

araudian ezarritako irizpideak bateratzeari eta elementu 

babesgarria eta haren ingurunea hartuko dituen babes-

erregimena garatzeari. Hartara, eraikinen araberako 

katalogazioa gaindituko da.  

 

 Hondarribiko Hiri Antolamenduko Plan Orokor berrian 

hizkuntza-ikuspegia barnean hartzeko dokumentu 

espezifikoa idaztea. Dokumentu horrek barnean hartuko 

ditu, besteak beste, inpaktuaren ebaluazioa eta hizkuntza-

azterketa. 

 

 Arkitektura garaikidea eta defentsiboa ondare 

arkitektonikoaren katalogoan barnean hartzea. 

 

 Plan Orokorrean ondare arkeologikoa eranstea eta tokiko 

babesaren mende dauden elementuak barnean hartzea. 

6.0. ANTOLAMENDU-PROPOSAMENAREN 

ZEHAZTAPEN NAGUSIAK 
 

Lurralde-antolamenduaren zehaztapenetatik eta gainjarritako 

baldintzatzaileetatik, egindako diagnostikotik eta Memorian 

definitutako hiri-estrategiatik, eta lurraldearen baldintzen eta egungo 

hiri-garapenaren baloraziotik abiatuta, hiri eraikiaren barruan esku 

hartzeko jarraibideak eta Plan Orokorraren Aurrerapenaren dokumentu 

honen antolamendu-alternatibek osatuko dituzten garapen berrirako 

aukerak zehazten dira. 

 

Plan Orokorraren 2017ko Aurrerapenaren dokumentuan adierazten zen 

bezala, egindako azterketatik ondorioztatzen da Hondarribiko 

udalerrian garapen berriko alternatiba globalak benetan mugatuak 

direla. 

 

Plan Orokorraren Aurrerapenaren Memoriaren II. Dokumentuan (Hiri 

Estrategia) definitutako antolamendu-helburua hiri trinko bat lortzea 

da, non erabileren nahasketa eta oinezkoen irisgarritasuna lehenetsiko 

diren, kontziliazioa eta jasangarritasuna bultzatzeko eta bizi-kalitate 

handiagoa lortzeko. 

 

Aurrerakinaren memoriaren atal honetan, proposamen nagusiak eta 

antolamendu-alternatibak azaltzen dira, azpiegiturei, zuzkidurei, 

jarduera-guneei eta bizitegi-parkeari dagokienez. 

 

Hiru antolamendu-proposamen identifikatu dira, lurraldea okupatzeko 

eredu desberdinak dituzten hiru alternatiba; horien arabera, etxebizitza 

berri gehiago edo gutxiago eraiki eta jarduera ekonomikoetarako 

lurzoru gehiago edo gutxiago egon daitezke.  

Alternatibak aurkeztearen xedea da helburuak eta irizpideak eta, 

azkenik, behin betiko antolamendu-proposamena zehazteko 

hausnarketa eta eztabaida sustatzea. Proposamen horrek ez du zertan 

zehatz-mehatz bat etorri behar alternatiba horietako batekin. 

 

Hona hemen alternatiben arteko aldeak: 

 

 Jarduera ekonomikoko erabilerak ezartzearen ikuspegitik, 

Zubietako antolamenduari buruzkoak. Bertan, erabilera horien 

irismenaz eta egungo egoeretara hobeto egokitzeaz hausnartu 

behar da. Hortaz, antolamenduko bi modalitate desberdin 

grafikatzen dira. 

 

 Bizitegi-parkearen ikuspegitik, Plan Orokorrak antolatuko duen 

etxebizitzen kopurua adostea komeni da, kontuan hartuta 

biztanle kopuru handiagoak dakartzan inplikazio guztiak, eta 

lurralde-antolamenduak proposatutako ratioaren barruan 

mantenduz. 

Hiru alternatiba proposatu dira etxebizitza kopuruaren arabera. 

6.1. AZPIEGITURAK 
 

Aurretik indarrean zeuden Arau Subsidiarioak gauzatzeko egindako 

azpiegituren esku-hartze garrantzitsuen ondoren, eremu honetan 

egiteke dauden beharrak, funtsean, hauek dira: hiri-eremura sartzeko 

sarearen eta Irunekin lotuta (GI-636 errepideak eta N-638 errepideak 

osatzen dutena) gaitasuna eta funtzionaltasuna handitzea eta 

hobetzea, eta garraio-sistema publiko eraginkorra eta gaitasun 

handikoa izatea eskualde-harremanetarako eta metropoliko trenbide-

garraioko sistemarekiko harremanetarako.  

 

Aireportua egungo egoeran finkatzea eta portu-zonetarako 

aurreikusitako antolamendua ezartzea aurreikusten da, horiek arautzen 

dituzten antolamendu-tresnen zehaztapenen arabera: Aireportuaren 

Gida Plana eta Portuko Plan Berezia, hurrenez hurren. 

 

Gainera, Portuko kaleetako, Alde Zaharreko eta beste hainbat 

lekutako kaleak pixkanaka oinezkoentzat jartzeko prozesuarekin 

jarraituko da, onartutako Hiri Mugikortasun Jasangarrirako Planean 

zehaztutakoarekin bat etorriz. Eta, era berean, bizikletentzako 

ibilbideen sarea zabaldu eta hobetuko da, aipatutako planean 

zehazten den bezala. 

 

Bestalde, bertan dagoen azpiegitura elektrikoa, ziurrenik, ez da 

nahikoa izango proiektatutako garapen berrietarako, eta, beraz, 

Txomorroneako transformazio-azpiestazioa handitzea aurreikusten da, 

nahiz eta uste den ez dela beharrezkoa izango hura tokiz aldatzea, 

ezta horretarako espazioa handitzea ere. 

 

Txingudiko mankomunitateak kudeatzen dituen hiri-hondakinen 

hornidura-, saneamendu- eta bilketa-sareei dagokienez, honako esku-

hartze hauek proposatzen dira: 

 

 Ekaitz-andel berri bat jartzea Mendelu - Eskapatxulo inguruan, 

gune osoko uholde-arriskuak konpontzen laguntzeko. 

Ekaitz-andel berria lurpean ezarriko da, lur gaineko erabilerak 

ahalbidetzeko, eta ur beltzen saneamendurako ekaitz-

andelaren funtzioa ere barne hartuko du, hodi biltzaile 

orokorrarekin lotuz. 

 

 Sauraenean (Mendelu) dagoen aire zabaleko euri-uren 

saneamendurako egungo ekaitz-andela kentzea edo 

lurperatzea. 

 

 Hornidura-biltegi berria Guadalupe inguruan. 

 

 Akartegiko garbigunea Txiplao ingurura lekualdatzea, 

hondakinak tratatzeko azpiegitura batekiko hurbiltasunarekin 

bat datorren jarduera ekonomikoko erabileren ingurune 

batera. 

6.2. ZUZKIDURAK 
 

Espazio libreen eta ekipamenduen zuzkidura nahikoa dela uste da, 

baita soberan ere zenbait puntutan, nahiz eta garapen berrien 

aurreikuspenean dagokion lurzoru-zuzkidura jaso beharko den eta 

lehendik dagoen ekipamendu-sarea hobetzeko eta handitzeko esku-

hartze puntualak planteatu ahal izango diren.  

Gainera, hiri-bilbearen ertzeko espazio libreen eta hiri-inguruko parkeen 

eta landa-bideen sarearen arteko lotura sustatuko da, eta, ahal den 

neurrian, berdeguneen arteko lotura.  

Bestalde, komunitate-ekipamenduei dagokienez, azpiegitura handirik 

aurreikusten ez bada ere, zenbait gabezia antzeman dira 

diagnostikoan eta herritarren parte-hartzean. Horrenbestez, honako 

jarduketa hauek planteatzen dira, ekipamendu-hornidura dibertsifikatu 

eta banatzeko asmoz. 
 

 Plaza estali bat eraikitzea, erreferentzia eta topagune izango 

dena, Hondarribiko nekazarien postuak merkatu-egunetan 

jartzeko eta, horrez gain, beste azoka eta ekitaldi batzuk 

egiteko balioko duena, baita plaza estali publiko gisa eta 

egoteko gune gisa ere, programatutako jarduerarik ez 

dagoenean. 

Hiru alternatiba proposatu dira ekipamendu horren kokaleku: 

o Martxoak 8 plaza. 

o Itsasargi kalearen hasiera (biribilgunea kenduz). 

o Arrantzale Auzoko plaza. 

 

 Erakusketa-aretoa Alde Zaharrean. 

 

 Aire zabaleko agertokia San Felipe baluartean. 

 

 Txandakako aparkalekuak.  

2017ko Plan Orokorrak aurreikusten zuen txandakako 

aparkalekuak eraikitzea Presan, Damarrin eta Donostia kalean, 

ibilgailu pribatua errazago heltzeko hiriko merkataritza- eta 

aisia-esparru nagusietara, Alde Zaharrera eta Portura. 

Hala ere, hiri-mugikortasun jasangarriko planak eta parte-hartze 

prozesuan zalantzan jarri da azpiegitura mota horren 

egokitasuna. 

Dena den, mugikortasunari dagokionez, komeni da kontuan 

hartzea pertsona guztiek ez dituztela gaitasun berak, eta, kasu 

batzuetan, ibilgailu pribatua dela alternatiba bakarra. 

Bestalde, Presan lurpeari eusteko ahalmenarekin lotutako 

arazoek ez zuten gomendagarria izan kokagune horretan 

garaje birakaria eraikitzea. 

Beraz, Presako aparkalekua baztertu egin da, eta txandakako 

aparkalekuak Damarri eta Donostia kalean jartzea proposatu 

da. 

 

 Kirol-ekipamendua Tudelenea – Botikan. 

 

 Zuzkidura-bizitokiak edo babes publikoko etxebizitzak 

Labrederren.  

Hondarribiko udalerriak ez ditu 20.000 biztanle baino gehiago; 

beraz, ez dago zuzkidura-bizitokietarako lurzorua erreserbatzeko 

legezko betebeharrik. Hala ere, proposatutako birdentsifikazio-

estrategiaren barruan, udal-titulartasuneko eta Espazio Libreen 

Sistema Orokorrera bideratutako lurzoru batzuk aurkitu dira, eta 

soberakinak direnez, gazteentzako edo adinekoentzako 

zuzkidura-bizitokien sistema orokorrera edo babes publikoko 

etxebizitzetara bidera daitezkeenak. 

 

 Zubietan edo Karmeldarretan zehaztu beharreko 

ekipamenduak, jarduera ekonomikoetako lurzoruetarako 

hautatutako aukeraren arabera. 

 

 Haurren jolastoki estalia Karmeldarretan. 

6.3. JARDUERA EKONOMIKOA 
 

Jarduera ekonomikoko lurzoruei dagokienez, esan daiteke hiri-

bilbearen barruko lurzoru-eskaintzak (Txiplao, Gabariari eta 

Eskapatxulo) ez dituela herritarren beharrak betetzen eta ez duela 

erabileren arteko oreka egokia gordetzen; beraz, estrategia bikoitza 

planteatzen da; alde batetik, erabilera-nahasketa bultzatu behar da 

bizitegi-erabilerekin bateragarriak diren jardueretarako; eta, bestetik, 

urritasun-egoera horri erantzutea proposatzen da, honako gidalerro 

hauek kontuan hartuta: 

 

 Indarrean dagoen Lurralde Plan Partzialaren zehaztapenei —

Lurralde Plan Partzialaren barruan, Hondarribian jarduera 

ekonomikoetarako planifikatutako lurzoruaren 20/30 

hektareako dimentsionamendu globala aurreikusten du—, eta 

Jarduera Ekonomikoetarako Lurzorua Sortzeko eta Saltoki 

Handiak Antolatzeko LPSaren zehaztapenei jarraituz. Jarduera 

ekonomikoko lurzoru kalifikatu berrien dimentsioa ez da 10 

hektareakoa —hazkunde ertaineko udalerri kategorizatuentzat 

ezarritako gehienekoa— baino handiagoa izango, hargatik 

eragotzi gabe Lurralde Antolamenduaren Gidalerroak 

Aplikatzeko Arauetako 12. artikuluan zehaztutakoa, hots, 

garapen txikiko udalerri kategorizatuei dagokiena, eta, beraz, 

Hondarribiari aplikatu ezin zaiona.  

Hala, proposatzen da jarduera ekonomikoko erabileretara 

bideratzea GI-636 errepidearen lotunearen inguruan dauden 

lurzoruak, Aiako Harria / Jaizkibel korridorearen espazioa eta 

haren moteltze-eremua zainduta, Lurralde Antolamenduak 

zehaztutako 10 hektareako mugaren barruan. 

 
 Gainera, Jarduera Ekonomikoetarako Lurzorua Sortzeko eta 

Saltoki Handiak Antolatzeko LPSak Zubietako Enpresentzako 

Zerbitzuen eta Jarduera Aurreratuen Parkearen —finkaren eta 

bere ingurunearen enpresa-parkea— garapena zehazten du 

(Hondarribia - Irun. 25/40 ha).  

Lurralde Plan Partzialak Zubietako etorkizuneko eraldaketaren 

agertokia enpresentzako zerbitzuen eta jarduera aurreratuen 

parke gisa programatzea egokia dela jasotzen du, Irungo hiri-

bilbearen egungo ertzaren eta Jaitzubiko errekaren inguruko 

berdegune babestuen arteko hirigintza-okupazioaren 

intentsitate neurritsu eta mailakatuko espazioen bitartez. 

Gune hori —ondo komunikatuta dago errepidez, N 638 

errepidearen bidez, eta Irungo geltoki intermodaletik 10 

minutura— leku ezin hobea da Miramongo Parke Teknologikoa 

handitzeko. 

 

Aurrekoa kontuan hartuta, udalerriko jarduera ekonomikoko 

erabileretarako bi alternatiba aurkezten dira:

 I. eta II. alternatibak:  

Jarduera ekonomikoetarako lurzoru 

berri gisa sailkatzen dira Bidaurreta, 

Zaldunborda Gaina eta Elbistieta 

esparruak. 

 

Gainera, 2017ko Plan Orokorreko 

zehaztapenak jasotzen dira, Zubieta-

Urdanibia esparruari dagokionez, 

Irungo Plan Orokorrean 

zehaztutakoarekin bat etorriz, kirol-

parkea izan ezik; izan ere, azkenean, 

Irungo Udalak Plaiaundiko pistetarako 

beste kokapen bat erabaki du.  

 

Esparru horretan, Bateragarritze Plan 

bat izapidetzea proposatzen da. 

 

Tomaserreka eta Letxunborroko 

ibarbideetan ekipamendu-erabilerak 

ezartzeko erabakia hartzeko, 

betelanak egin behar dira gune 

horietan, eta, ziurrenik, aldamenean 

dagoen Karmeldarrakeko zoruak 

erabiliko dira betelanak egiteko. Gune 

horretan hustuketa eginda, 

aurreikusitako 240 etxebizitzak eraiki 

ahal izango dira, zortasun 

aeronautikoak betez.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 III. alternatiba: 

 III. Alternatiba 

Jarduera ekonomikoetarako lurzoru 

berri gisa sailkatzen dira Bidaurreta, 

Zaldunborda Gaina eta Elbistieta 

esparruak.  
 

Zubietako esparruko azalera murriztea 

eta lurzoru urbanizagarri gisa sailkatzea 

proposatzen da, Plan Partzial baten 

bidez garatu beharrekoa, bideak 

sinplifikatuz eta Tomaserreka eta 

Letxunborroko ibarbideko lurzoruak 

desklasifikatuz; izan ere, bertako 

uholde-arriskugarritasuneko baldintzek 

ez dute gomendatzen lurzoru hori 

urbanizatzea.  

 

Alternatiba hori hartzeak ezabatu 

egiten du bi ibarbideak aurreikusitako 

ekipamendu-erabilerara egokitzeko 

betelanen beharra, eta, beraz, 

ondoko Karmeldarrak esparruan 

eraikuntza-aukerak murriztea dakar. 

 

Horrela, alternatiba hori hautatzeak 

etxebizitza kopurua murriztea (140 

inguruan) eta ekipamenduzko eta 

hirugarren sektoreko erabilerak 

ezartzea dakarrela ikusi da, bai 

etxebizitzekin baita GI-636 errepidetik 

hurbil dagoen guneko jarduera 

ekonomikoko erabilerekin 

bateragarriak. 

Jarduera ekonomikotarako lurzorua sailkatzeko proposatutako alternatiben laburpen-taula. 

 

 

EREMUA/SEKTOREA  UDALERRIA 
ANTOLAMENDU-

ALTERNATIBA 
LURZORUAREN 

SAILKAPENA 
AZALERA 

SARTUTAKO 
SO  

AZALERA 
GUZTIRA 

BATAZ-
BESTEKO 
ERAIKIG. 

IZAPIDETZEA 
ERAIKIG. 
GUZTIRA 

ENPLEGU 
ZENBATETSIAK 

GAINTXURIZKETA                   1/80 m²(s) 

Zaldunborda gaina Hondarribia I/II/III LURB 56.843 23.569 80.412 0,60 Plan Partziala 34.106 426 

Zaldunborda Hondarribia 
I/II/III 

LURB 9.168   9.168 
0,60 

Plan Partziala / 
Bateragarritze 
P. 

5.501 69 

  Irun   7.511   7.511 4.506 56 

Elbiztieta Hondarribia I/II/III LURB 14.641   14.641 0,60 Plan Partziala 8.785 110 

PARKE 
TEKNOLOGIKOA                   1/40 m²(s) 

ZUBIETA/URDANIBIA 

Hondarribia 

I/II 

LUSG 159.883 261.498 421.381 

1,14 

*Balioetsia. 
Bateragarritze 
Planak definitu 
beharrekoa 

182.267 4.557 

Irun LUSG 108.513 7.181 32.290 123.705 3.093 

ZUBIETA Hondarribia III LURB 303.500 58.821 362.321 0,44 Plan Partziala 101.683 2.542 

6.4. BIZITEGI-PROGRAMA 
 

Memoriaren I. Dokumentuan adierazten den bezala, Donostialdeko 

eta Bidaso Behereko Lurralde Plan Sektorialak ezarritako etxebizitza-

beharrak 1.775-2.405 etxebizitza ingurukoak dira, eta Lurralde 

Antolamenduaren Gidalerro berriek ezarritako gehieneko edukiera 

2.545 da.  

Gainera, 2017ko Plan Orokorraren aplikazio-aldian egiaztatu ahal izan 

zen udalerrian, oro har, etxebizitza-eskaera handia zegoela, eta, 

bereziki, babes publikoko etxebizitza-eskaera.  

 

2017ko Plan Orokorra indarrean egon zen bitartean, 195 etxebizitza 

eraiki ziren, eta horietatik 104 Saindua eta Muliate esparruetan eraiki 

ziren. Hala, eraikitzeko gaitasun oso txikia geratu zen Arau 

Subsidiarioetan plangintza xehatua zuten hiri-lurzoru edo urbanizagarri 

gisa kalifikatutako lurzoruetan,.   

 

 Damarri (6.591m2(s)……………………..……… 71 etxebizitza. 

 Presa (6.889m2(s)…………………………..……. 76 etxebizitza. 

 Alde Zaharreko  ARI 32.1 (5.100m2)………….  57 etxebizitza. 

 

Era berean, Telleria etxearen —12 etxebizitza— eraispena eta 

berreraikuntza izapidetzen ari dira, , baita Kanpiñako, Jaizkibel 

Urbanizazioko partzelaren bat eta abar ere. 

Bizitegirako lurzoru gisa kalifikatutako gainerako lurzoru gehienak 

kontserbazio-egoera egokian dauden eraikigarritasun modernoek 

okupatzen dituzte. 

 

Nabarmentzekoa da hiriko eraikuntza-garapenen ezaugarri den 

dentsitate txikia, neurri batean ezarritako hiri-ereduaren eta sektore-

eraginen ondorioz, hala nola zortasun aeronautikoen presentziaren 

ondorioz, eremu askotan altueran haztea eragozten baitute eta, 

ondorioz, eraikuntzaren dentsitatea legezko gutxienekoak baino 

hainbat aldiz beherago geratzen baita. 

 

Hala ere, gainjarritako baldintzatzaile ugarik eta lurraldearen 

baldintza bereziek —horietan nabarmentzen da nolabaiteko babesa 

behar duten lurzoru asko daudela, dela ingurumen- eta paisaia-

kalitateagatik, dela higadura-, uholde-arriskuagatik edo beste arrazoi 

batzuengatik—, erabilgarri dagoen lurzorua, bizitegi-eraikuntzako 

esku-hartze berrietarako egokia dena, urria izatea eragiten dute. 

Beraz, hura okupatzeko garaian eusteko estrategia bat gomendatzen 

da, baita dentsitatea handitzeko estrategia bat ere, bizitegi-eskaintza 

handitzeko eta sakabanaketa saihesteko bitarteko gisa, bizitegi-

lurzoru babestuaren eskaintza alde batera utzi gabe, udalerrian 

errenta ertain eta baxuko biztanleria finkatzeko. 

 

Horrela, 2/2006 Legeak gutxieneko dentsitateak ezartzen ditu 

garapen berrietarako: 

 

 0,40 m2 (s)/m2 (l), lursailaren malda % 15etik beherakoa bada. 

 0,30 m2 (s)/m2 (l), lursailaren malda % 15etik gorakoa bada. 

 

Proposatutako garapen berriak legezko mugara egokitu beharko 

dira; muga hori bat edo bestea izango da, kokalekuaren baldintza 

fisikoen arabera. 

 

Gainera, aipatu behar da eraikitako hiriaren eraikigarritasunak txikiak 

direla, legezko gutxieneko estandarraren azpitik; beraz, 

eraikigarritasuna pixka bat handitzea eta zuzkidura-jarduketak 

diseinatzea proposatzen da, eraikuntza-dentsitate txikiak dituzten eta, 

beren konfigurazioagatik, hiri-bilbea berriro dentsifikatzea 

ahalbidetzen duten hiri finkatuko gunetan.   

 

Bestalde, bizitegi-garapen berriak ezartzeko egokiak diren lurzoruen 

harrera-ahalmen mugatua dela-eta, Aurrerapen-dokumentu honetan 

aztertutako eskaintza guztia lurralde-antolamenduak (LAG eta LPP) 

ezarritako ratioaren barruan sartzen da, eta, gainera, hiriko 

etxebizitza-eskaera ikusita, ekonomikoki bideragarria da aztertutako 

lurzoru guztiaren sailkapena, betiere programazio egokia ezartzen 

bada. 

 

Hala ere, dokumentu honen hasieran adierazi den bezala, lurzoru 

egokiaren eskasiak lurzoru berriaren okupazioari dagokionez neurrizko 

politika egitea gomendatzen du, eta, horregatik, Aurrerapenaren 

proposamenak, finkatutako marjinen barruan, Plan Orokorrak 

bideratu nahi dituen etxebizitza berrien kopurua zehaztea du helburu. 

 

Horretarako, honako ohar hauek hartu dira kontuan: 

 

Lehenik eta behin, zenbait esku-hartze gauzatze-prozesuan zeuden 

edo lehentasunezkotzat jotzen ziren 2017ko Plan Orokorraren 

erabateko deuseztea gertatu zenean.  

Administrazioaren jarduketetan segurtasun juridikoari eta konfiantza 

legitimoari eutsiko zaiola bermatzeko, eta kontuan hartuta 2017ko 

Planaren deusezte-arrazoiek esku-hartze horietako batekin ere 

zerikusirik ez dutela, eta, gainera, aurrerapen honek planteatutako 

helburuetan lekua dutela kontuan hartuz, horiek mantentzea 

proposatzen da.  

Plan Orokor berrian baliozkotu nahi diren esku-hartze garrantzitsuenak 

honako hauek dira: 

 

 Hiri-lurzorua: Presa, Damarri, Madalenaren Kuboa eta 

zuzkidura-jarduketak Kosta / Santa Engrazian —

lehentasunezkotzat jotzen dira—, gomendagarria baita 

dagoeneko urbanizatuta dagoen lurzorua okupatzeko 

estrategia bat, lurzoru berriak bihurtzeari dagokionez.  

Halaber, Montañanearako 2017ko Plan Orokorraren 

aurreikuspenak aldaketarik gabe mantentzea proposatzen 

da, plana kudeaketa-fase oso aurreratuan baitzegoen, 

eraikuntza-lizentzia lortzetik gertu.  

 

 Lurzoru urbanizagarriak: Indarrean dagoen LPPan bizitegi-

parkea handitzeko lehentasunezko eragiketatzat —Muliate, 

Presa eta Damarriko esku-hartzeekin batera— jotzen den 

Karmeldarren sailkapen-aurreikuspena mantentzen da; 

Basakoko esku-hartzea ere mantentzen da (225 etxebizitza 

berri). Horretarako, bere mugaketa berriro definitu da, 

zortasun aeronautikoetara eta dauden gainerako 

baldintzatzaileetara egokitzeko. Horri lotuta, 2017ko Plan 

Orokorra baliogabetzat jo zenean, Plan Partzial bat zegoen 

izapidetzeko. 

 

Zehaztu behar da jarduera ekonomikoko lurzoruei buruzko I 

eta II edo III alternatiba hautatzeak baldintzatu egiten duela 

Karmeldarretan eraiki daitekeen etxebizitza kopurua, III 

alternatibak ez baitu betelanik behar Tomaserreka eta 

Letxunborroko ibarretan. 

Horrela, Ieta II alternatibak 240 etxebizitza inguru eraikitzea 

ahalbidetuko luke, baina, hala ere, aldez aurretik 

Bateragarritze Planeko zehaztapenak gauzatu behako 

lirateke, izan ere eremu hori garatzea ahalbidetzen duten 

betelanak horien mende daude. 

III alternatiban, berriz, betelanik ez dagoenez, 140ra gutxi 

gorabehera murrizten du etxebizitzen kopurua, baina 

izapidetzea errazagoa da, ez dagoelako beste jarduketen 

emaitzaren menpe 

 

Bigarrenik, aipatu den bezala, gomendagarria da dagoeneko 

urbanizatuta dagoen lurzorua okupatzeko estrategia bat, lurzoru 

berriak bihurtu beharrean; beraz, mantendu egiten diren 2017ko Plan 

Orokorrean aurreikusitakoez gain, zuzkidura-jarduketa berriak sartzen 

dira hiri-lurzoru finkatuan.  

Jarduketa horien bidez, honako helburu hauek lortu nahi dira: 

 

 Etxebizitza berrien eskaintza handitzea. Hiri itxiagoa eta 

trinkoagoa lortuz, ingurumen-balioak zaintzen eta baliabideen 

eraginkortasuna maximizatzen laguntzeko, ahalik eta 

lurralderik txikiena inbadituz.  

 

 Tokiko sistemen sarea hobetzea espaloiak, bidegorri berriak 

eta abar zabalduz, legez ezarritako espazio-lagapenak 

azpiegitura eta zuzkidura publikoak hobetzeko balio duen 

tokietan. 

 

 Hiri-bilbea hobetzea, erabilerarik gabeko espazioak okupatuz. 

 

 Eraginpeko urbanizazioetan energia birgaitzeko eta 

irisgarritasuna hobetzeko jarduketak finantzatzen laguntzea.  

Aprobetxamendu berriei dagozkien eraikuntza-eskubideen 

patrimonializazioak eraginpeko finketan inbertsioak ekar 

ditzake (jabekideek hala erabakitzen badute). 

 

Hala ere, zehaztu behar da auzo-erkidego baten lursaila saltzeko 

guztien adostasuna behar dela, eta horrek nolabaiteko zailtasuna 

gehitzen dio esku-hartze horiek kudeatzeari; beraz, aurreikuspenen 

arabera, horietako batzuk ez dira gauzatuko. 

 

 

 

 

 

 

 

 
* Zuzkidura-jarduketak kokatzeko proposamenak (gorriz). 

Beste alde batetik, antolamendu berriak behar espezifikoak dituzten 

esparruak (Mendelu eta Alde Zaharra, adibidez) leheneratzea 

lortzeko mekanismoak ezarri nahi ditu hirian, eta antolamendu 

xehatuko tresnak (Plan Bereziak) idaztea proposatu du, arazo 

espezifikoei aurre egiteko. Hala ere, Madalenaren Kuboko partzelan 

egindako esku-hartzean izan ezik (Arau Subsidiarioen 32.1 Hirigintzako 

Esku-hartze Eremua eta 5.13.1 Gauzatze Unitatea), 31 etxebizitza 

eraikitzea aurreikus lezakeena (Arau Subsidiarioetako Markosenea eta 

Anjelitatxo Etxea eraisteko proposamena ezetsi ondoren), esku-hartze 

horiek ez dute gehikuntza nabarmenik ekarriko etxebizitza berrien 

eskaintza garbian. Halaber, Portu auzoko ondare-balioak ikusita, 

proposatzen da Eusko Jaurlaritzako Kultura eta Hizkuntza Politika Sailari 

eskatzea hasiera eman diezaion Portu auzoa babes ertaineko kultura-

ondasun izendatzeko prozesuari. 

 

 Alde Zaharreko Plan Berezia Ingurumen, Lurralde Plangintza 

eta Etxebizitzako sailburuaren 2018ko otsailaren 7ko 

Aginduaren ondorioz hasi zen izapidetzen eta, ziurrenik, 

onartzeko prozesua Plan Orokorrarenarekin batera egingo da. 

Agindu horren bidez, Hondarribiko Alde Zaharra Birgaitze 

Integratuko Area (BIA) izendatzeko espedientea ireki zen. 

 

 Mendelu-Eskapatxuloko Plan Berezia Aurretiazko Azterketa 

batzuk eginez hasi zen, eraginpeko administrazioekin eta 

herritarrekin jarraitu beharreko birgaitze-estrategia adosteko. 

Hala ere, Plan Orokorraren indarraldiaren amaierak haren 

mende dauden antolamendu xehatuko tresna guztiei 

eragiten die, eta, horregatik, Plan Bereziaren izapidetzea 

berriro hasi behar da. 

Horregatik guztiagatik, Plan Orokorraren Aurrerapenak bere 

egiten ditu aurretiazko azterketetan aurkeztutako 

proposamenak, Plan Orokorraren parte-hartze prozesuaren 

barruan haiek baliozkotu eta zehazteko; eta, auzo hori 

biziberritzeko estrategia zehaztu ondoren, Plan Berezia idatzi 

eta onartzeko prozesuarekin jarraitzea proposatzen du. 

 

 Portu auzoko Plan Berezia. 

 

Antolamendu-alternatiba guztiek aurretik aipatutako jarduketak 

jasotzen dituzte, eta, gainera, bizitegi-erabilerako lurzoru berrietarako 

hiru alternatiba dituzte, LPPn ezarritako 1.775-2.405 etxebizitza arteko 

ratioaren barruan kokatuak. 

 

 I. alternatiba, 2.379 etxebizitza berri guztira (2.031 etxebizitza 

berri LAGaren kalkuluaren arabera) 

 

Bizitegi-erabilerarako egokia den lurzoru osoaren sailkapena 

jasotzen du, Sorondonea, Mandobidea, Tudelenea-Botika eta 

Etxanikenea lurzoruak barne hartuta, eta ondoz ondo 

laburbilduta: 

 

- Amuten, Sorondonea esparrua (158 etxebizitza berri) izen 

bereko errekaren eta Komentugainaren artean sailkatzea 

proposatzen da, Frantziskotarren komentu zaharra 

("Pipus") hiri-bilbeari ekipamendu pribatu gisa gehituz eta 

oinezkoentzako eta ibilgailuentzako konexioa ahalbidetuz, 

Kosta kalearen paraleloan, Arkollako goiko aldetik 

barrena.  

 

- Arkollan, indarrean dauden Arau Subsidiarioek eta 2017ko 

Plan Orokorrak finkatutako hiri-lurzoru gisa 

kategorizatutako eremuan, bizitegi-erabilera berriak 

ezartzeko aukera ematen da, auzo hori berriz 

urbanizatzeko eta hiri-bilbean behar bezala txertatzeko. 

(99 etxebizitza berri Mandobidean). 

 



 AURRERAPEN-DOKUMENTUA 

MEMORIA: II. DOKUMENTUA 

I. dokumentua: Sarrera eta Diagnostiko HIRI-ESTRATEGIA ETA ANTOLAMENDU PROPOSAMENA 

 

AYUNTAMIENTO DE HONDARRIBIA  HONDARRIBIKO UDALA 

Departamento de Urbanismo Hirigintza Saila 
37 

- Zimizargako lurzoruetan, Tudelenea eta Botikako lurzoruak 

sailkatzea proposatzen da, 2017ko Plan Orokorraren 

sailkapena aldatuz —Tudelenea Lurzoru Urbanizagarri gisa 

eta Botika lurzoruaren Udal Erreserba gisa hartzen zituen—, 

bi fasetan garatu ahal izango den baterako esparru bat 

sortzeko: lehenik, hiri-lurzorutik hurbilen dagoen gunea, 

eta, bigarrenik, urrutien dauden lurzoruak. Lurzoru horiek 

sailkatzeko, berriz aztertu behar dira Mendebaleko bideak 

dituen eraginak (zarata, irisgarritasuna, etab.) Akartegiko 

Garbigunearen ondorioz (zaratak). Garbigune hori Txiplao 

ondoko eremura lekualdatzea proposatzen da, baita 

egungo ekoizpen-erabilerak (Agroaldea) birkokatzea ere.  

Esku-hartze horri esker, 577 etxebizitza inguru sailkatu ahal 

izango lirateke.  

Era berean, Garbigunea jarduera ekonomikoko erabileren 

eremu baten ingurura eramanez gero, elementu hori hiri-

bilbean egokiago ezarri ahal izango da, eta 

Ekialdebuseko flotako ibilgailuen sarbideak eta zirkulazioa 

hobetu ahal izango dira. 

 

- Azkenik, Etxanikenea esparrua —Labreder ondoan— sartu da, 

200 etxebizitzarekin. 

 II. alternatiba, 2.149 etxebizitza berri guztira (1.801 etxebizitza 

berri LAGaren kalkuluaren arabera) 

 

- Sorondonea eta Arkollako lurzoruen birsailkapenetik kanpo 

uzten ditu. Alternatiba hori bat dator, diferentzia esanguratsu 

batzuekin bada ere, 2017ko Plan Orokorrean bizitegi-parkeari 

buruz jasotakoarekin. 

 

Nolanahi ere, hiri-lurzoru finkatuan zuzkidura-jarduketak 

sartzeaz eta eraikigarritasuna eta erabilera esleitzeko hainbat 

irizpide hartzeaz gain, proposamen honen eta 2017koaren 

arteko alde nagusia Botika eta Etxanikenea esparruak lurzoru 

urbanizagarri gisa sartzea da. 

III. alternatiba, 1.874 etxebizitza berri guztira (1.526 etxebizitza 

berri LAGaren kalkuluaren arabera) 

 

-  Sorondonea eta Arkolla birsailkatzea barne hartzen du, baita 

Tudeleneako eta Botikako hiri finkatutik hurbilen dagoen zatia 

ere, eta Nekazaritza eta Basozaintzako LPSak balio agrologiko 

handikotzat jotzen dituen lurzoruen zati garrantzitsu bat 

hirigintzako esku-hartzetik libre uzten du. 

Bizitegi-lurzorua sailkatzeko proposatutako alternatiben laburpen-taula 
 

EREMUA / SEKTOREA  

ANTOLAMENDU 

ALTERNATIBA 

LURZORUAREN 

SAILKAPENA 

AZALERA 
BATAZ 

BESTEKO 

ERAIKIGAR. 

GUZTIRAKO 

ERAIKIGAR. 

BIZITEGI-ERAIKIGAR. 

(zenbatetsia) ETXEBIZITZA (Kop.) 
LAGen  Profila 

Guztira  

Ordezko 

bizitokia Proi Egun. 

Ordezko 

bizitokia Proi. Garbi 
zenbaketa 

 

HAPO 2017 GAUZATUAK I / II/ III HL     25.130             310 271 Hainbat 

KOSTA / SANTA ENGRAZI 

ZUZKIDURA JARDUKETAK I / II/ III HLFG 10.830  8.419 8.419 0 8.419 2 0 47 45 0 hainbat 

PRESA I / II/ III HL 3.620   11.457 10.519 0 10.519 0 0 124 124 124 V+atikoa 

DAMARRI I / II/ III HL 3.718   8.635 7.310 0 7.310 0 0 86 86 86 

IV+ 

atikoa 

MAGDALENAKO KUBOA I / II/ III HLFG 1.801   4.035 3.412 408 3.004 4 4 31 27 27 V+atikoa 

HIRIGUNEA ZUZKIDURA 

JARDUKETAK I / II/ III HLFG 27.506   23.380        8    272 264 0   

Karmeldarrak alternatiba I 

eta II I / II LURB 45.261 0,50 22.631 21.952 496 21.456 2 0 238 238 238 III - IV 

Karmeldarrak alternatiba 

III III LURB 32.052 0,50 16.026 15.545 496 15.545 2 0 158 140 140 III - IV 

SORONDONEA I / III LURB 48.232 0,40 19.293 18.328 0 18.328 0 0 152 152 152 IV 

MANDOBIDEA I / III HLFG 15.720 0,40 6.288 5.974 653 5.321 6 6 84 78 78 III 

TUDELENEA-BOTIKA I I / II/ III LURB 37.896 0,60 22.738 19.327 100 19.227 1 0 170 170 170 IV - V 

TUDELENEA-BOTIKA II I / II LURB 60.437 0,60 36.262 34.449 300 34.149 11 3 410 407 407 IV - V 

MONTAÑENEA I / II/ III HLFG 10.354 0,45 4.659 4.659 0 4.659 0 0 44 44 44 IV 

ETXANIKENEA I/II/III LURB 42.721 0,55 23.497 22.322 0 22.322 0 0 216 216 216 IV 

BASAKO I / II/ III LURB 69.154 0,40 27.662 26.279 407 25.872 11 6 224 218 218 III- IV 

 

*HL: Hiri Lurzorua. 

  HLFG: Finaktu gabeko Hiri Lurzorua. 

  LUR: Lurzoru Urbanizagarria. 

 

 

 

 

Babes publikoko etxebizitzen estandarra 

 

2/2006 Legeak Babes Publikoko Etxebizitzen (BPE) estandar hauek 

zehazten ditu jarduketa integratuen bidez garatzen diren 

lurzoruetarako (eraikuntza eta urbanizazioa barne hartzen dituztenak), 

aipatutako lurzoruen sailkapenaren arabera: 

- BPEko % 75 lurzoru urbanizagarrietan —% 55 babes publikoko  

etxebizitzak (BOE) eta % 20 babes tasatuko etxebizitzak (BTE)— 

 

- % 40 hiri-lurzoru finkatu gabeetan —% 20 BOE eta % 20 BTE—. 

 

Gainera, honako alderdi hauek hartu behar dira kontuan: 

- Legeak ezartzen du aurrez urbanizaezin gisa sailkatutako 

lurzoruak hiri-lurzoru gisa sailkatzera pasatzean lurzoru 

urbanizagarriei esleitutako BPE estandarra bete beharko 

dutela; hau da, etxebizitzen % 75ek babes publikokoak izan 

beharko dute. 

- Hiri-lurzoruan egiten diren jarduketa bakanduek ez dute 

nahitaez BPEak eraiki beharrik. 

 

Horrela, 2/2006 Legean alternatiba bakoitzerako gutxieneko gisa 

ezarritako BPEn erreserba honela banakatzen da: 

 

 

 

I. ALTERNATIBA II. ALTERNATIBA III. ALTERNATIBA 

 

GUZTIRA BPE E. librea 
GUZTIRA BPE 

E. 
librea GUZTIRA BPE E. librea 

HIRI-LURZORUA — ZUZKIDURA J. 
         HAPO 2017AN GAUZATUAK 310 65  245 310 65  245 310 65  245 

KOSTA / SANTA ENGRAZIA ZUZKIDURA 
J. 

45   45 45   45 45   45 

PRESA 124   124 124   124 124   124 

DAMARRI 86   86 86   86 86   86 

MADALENAREN KUBOA 27 11 16 27 11 16 27 11 16 

HIRIGUNEA ZUZKIDURA J. 264   264 264   264 264   264 

GARAPEN BERRIAK                   

KARMELDARRAK 238 179 59 238 179 59 140 105 35 

SORONDONEA 152 114 38       152 114 38 

MANDOBIDEA 78 55 23       78 55 23 

TUDELENEA-BOTIKA I 170 128 42 170 128 42 170 128 42 

TUDELENEA-BOTIKA II 407 305 102 407 305 102       

MONTAÑANEA 44 33 11 44 33 11 44 33 11 

ETXANIKENEA 216 162 54 216 162 54 216 162 54 

BASAKO 218 164 54 218 164 54 218 164 54 

HAPO ETXEBIZITZAK GUZTIRA 2.379 1.216 1.163 2.149 1.047 1.102 1.874 837 1.037 

2017ko plan orokorraren arabera, Hondarribian, BPEn kontzentrazio 

berezituak ez zuen gatazka-egoerarik edo gizarte-narriadurarik 

sortuko, eta, beraz, BPEak garapen berriko esparruen artean 

transferitzea proposatu zen.  

 

Horretarako, Eusko Jaurlaritzako Etxebizitza Sailak egindako aldeko 

txostena lortu behar izan zen. 

Hala, 2017ko Planak Basako, Montañanea eta Madalenako Kubotik 

zuzkidura Presa, Damarri, Tudelenea eta Karmeldarretara lekualdatu 

zuen, udal lurzoru-ondarerako BPE hornikuntzarik eza diruz laguntzen 

baitzuten; bertan, gainera, Mendelu-Eskapatxuloko Plan Bereziaren 

ondoriozko antolamendutik eratorritako ordezko bizitokiak 

lekualdatzea proposatu zuen. 

BPEn zuzkidura-saldoak, BPEn transferentzia gauzatu ondoren, 

honako hauek dira: 

Plan Orokorraren izapidetze berrian etxebizitzen transferentzia berriro 

eskatu behar den baloratu beharko da. Horretarako honako hau 

hartuko da kontuan: alde batetik, 2/2006 Legearen 80. artikuluak 

ezartzen du babes publikoko etxebizitzen kopuru bera aldez aurretik 

edo aldi berean gauzatuko dela bermatu behar dela, aldaketa-

eskaera egiten den unean, babes publikoko etxebizitzen gutxieneko 

estandarren betetze orokorra etxebizitzen transferentzien bidez; eta, 

bestetik, komeni den babes ofizialeko etxebizitza guztiak Udalaren 

mende dauden eremuetan kokatzea. 

6.5 ANTOLAMENDUAREN EZAUGARRI KOADROA 

 

6.5.1. Lurzoruaren sailkapena 
 

I ALTERNATIBA* 

HL HLFG LURB LURBEZ 

4.601.996,00m2 286.227,00 m2 903.524,00 m2 23.968.253,00m2 

15,46% 0,96% 3,04% 80,54% 

 

II ALTERNATIBA* 

HL HLFG LURB LURBEZ 

4.612.617,00m2 260.973,00 m2 869.214,00 m2 24.017.196,00m2 

15,50% 0,88% 2,92% 80,70% 

 

III ALTERNATIBA* 

HL HLFG LURB LURBEZ 

4.601.996,00m2 286.227,00 m2 733.358,00 m2 24.138.419,00m2 

15,46% 0,96% 2,46% 81,11% 

 

* HL: Hiri-lurzorua 

  HLFG: Hiri-lurzoru finkatugabea 

  LURB: Lurzoru urbanizagarria 

  LURBEZ: Lurzoru urbanizaezina 

6.5.2. Espazio libreen sistema orokorren 

zuzkidura (ELSO). 
 

Euskadiko Lurzoruari eta Hirigintzari buruzko ekainaren 30eko 2/2006 

Legearen 78. artikuluan eta Hirigintza Estandarrei buruzko 123/2012 

Dekretuaren 5. artikuluan ezartzen den bezala, egiturazko 

antolamenduak gutxienez 5 m2-ko azalera jaso beharko du, 

biztanleko espazio libreen eta titulartasun publikoko hiri-parkeen 

sistema orokorren zuzkidura-sarerako. 

 

Hondarribiko egungo biztanleria 16.984 biztanlekoa da, eta udalerriko 

espazio libreen zuzkidura 150.761 m2 parkekoa eta 44.589 m2 

gainazaleko uretakoa da, hau da, 11,50 m²/biztanleko ratioa, legezko 

gutxienekoa bikoizten duena. 

 

Aurrerapen-proposamenak SGELera bideratutako azalera hauek 

jasotzen ditu: 

 

ZONA ALTERNATIVA I ALTERNATIVA II ALTERNATIVA III 

GAINTXURIZKETA 23.350 m2 23.350 m2 23.350 m2 

JAIZKIBEL 30.847 m2 30.847 m2 30.847 m2 

ZUBIETA 104.570 m2 104.570 m2 8.288 m2 

KARMELDARRAK 12.726 m2 12.726 m2  

MENDELU 13.271 m2 13.271 m2 13.271 m2 

TUDELENEA 48.968 m2 48.968 m2 6.798 m2 

HONDARTZA 84.641 m2 84.641 m2 84.641 m2 

HIGER 22.003 m2 22.003 m2 22.003 m2 

 

TOTAL 340.376 m2 340.376 m2 195.743 m2 

Azpimarratu behar da I. eta II. eta III. alternatiben arteko ELSO 

espazioen alde handia Zubietako zuzkidura-eremu handiari zor zaiola, 

udal-izaera izateaz gain eskualde-izaera baitu. 

 

Honako hau da antolamendu-aukera bakoitzerako kalkulatutako 

biztanleria-gehikuntza: 

 

 ALTERNATIVA I ALTERNATIVA II ALTERNATIVA III 

Superficie uso 
residencial 244.640m2(t) 205.446m2(t) 189.036m2(t) 

Incremento 
habitantes 
estimados* 9.786 8.218 7.561 

Total 
Habitantes** 26.770 25.202 24.545 

Ratio SGEL 
propuesta/hab. 12,71m2/hab 13,50m2/hab 7,97m2/hab 

Dotación mínima 
de SGEL 
s/Decreto 
123/2012 133.848m2 126.009m2 122.727m2 

Exceso SGEL 
(propuesta - 
exigido por D. 
123/2012 206.528m² 214.367m² 73.016m² 

* 25m2 (t)/biztanle ratioa araudiak SGEL estandarra kalkulatzeko 

ezarritakoa da; hala ere, etxebizitzen batez besteko azalera eta 

familiaren batez besteko tamaina kontuan hartuta, uste da egoiliar 

berrien kopurua nabarmen txikiagoa izango dela. (2,46 biztanleko 

LAG ezarritako 2,46 biztanle/ etxebizitza ratioaren arabera. 5.852, 

5.286 eta 4.610 biztanle gehiago aurreikusitako programa 

gauzatzeko). 

** "zenbatetsitako biztanle kopuruaren gehikuntza" ren batura gehi 

16.984 biztanle (egungo biztanleria, Eustat). 

6.6. HERRITARREK PARTE HARTZEKO 

PROGRAMAREN LEHEN FASEA 

INTEGRATZEA 
 

Euskadiko Lurzoruari eta Hirigintzari buruzko ekainaren 30eko 2/2006 

Legearen 108. artikuluak adierazten duenez, egiturazko 

antolamenduko edozein plangintza-figura formulatzen, aldatzen edo 

berrikusten hasteko udal-erabakiarekin batera, herritarrek parte 

hartzeko programa bat aurkeztu beharko da. Programa horretan, 

udalerriaren ezaugarrien arabera, behar adina helburu, estrategia 

eta mekanismo ezarriko dira, herritarrek eta elkarteek hura egiteko 

prozesuan parte hartzeko eskubidea izan dezaten. 

 

Herritarrek parte hartzeko programaren helburu nagusia da Hiri 

Antolamenduko Plan Orokorra formulatzeko, izapidetzeko eta 

onartzeko faseetan txertatzea herritarrek parte hartzeko 

mekanismoak, legezkoak edo formalak ez ezik, parte-hartze 

eraginkorragoa bermatuko duten tresna aktiboagoak eta 

dinamikoagoak ere barnean hartuta.Diseinaturiko parte hartze 

prozesuaren azken helburua da, gizarte esperientziaren ezagutza eta 

ezagutza tekniko-administratiboa batuz, Plan Orokor berria guztion 

dokumentua izatea lortzea. 

 

Parte-hartze prozeduraren antolaketaren bitartez, helburu zehatz 

batzuk lortu nahi dira, hauen artean:  

 Hirigintzako dokumentuaren berri ematea bere fase 

ezberdinetan, parte-hartzea erabat lotuta baitago Planaren 

egikaritzaren ezagupen publikoari.  

 Plana ezagutu eta berari buruzko informazioa jasotzeko 

hiritarren eskubidea erraztu.  

 Plan Orokorra egiterakoan eta tramitatzerakoan hiritarrek 

duten parte-hartze eskubidea sustatu, horretarako 

beharrezkoak diren partikularren, Udalaren eta Plan 

Orokorreko erredaktore-taldearen arteko informazio fluxuak 

ahalbideratzeko erak ezarriz.  

 Neurri handi batean teknikoa den dokumentua hiritarrentzat 

eskuragarri eta ulertzeko erraz egitea.  

 Hiritarrek hirigintza arloak izan ditzaketen asmoak, kezkak eta 

ardurak bideratzea.  

 Aukera ematea hiritarrei plangintzaren prozeduran parte 

hartzeko, beraien iritsia emanez bai Plan Orokorrak 

proposatutako lurraldearen okupazioari buruz, eta baita ere 

antolaketa eremu ezberdinei ukitzen dien proposamen eta 

neurri zehatzei buruz.  

 Era xehatuan, parte-hartze prozedurak sustatzeko beharrari 

buruzko lege-agindua bete.  

 Era berean, Herritarren parte-hartze Programak helburu 

bezala dauka indarreko legedian dokumentuaren 

publizitateari buruz aurreikusitako tresna eta neurri zehatzei 

buruzko tresna eta neurriak betetzea (jendaurreko erakustaldi, 

iradokizun eta alegazio izapideak).  

 Indarreko legediaren agindu zehatzak bete, esateko, 

hirigintza plana baliabide telematikoen bitartez argitaratzeko. 

Horrela, Hondarribiko Udalak herritarren partaidetzarako programa 

onartu eta argitaratu zuen. Programa horren lehen fasea 

Aurrerapena argitaratzearekin amaitzen da. 

 

Parte-hartze prozesuaren lehen fasean, herritarrek beren hiriari buruz 

dituzten kezkak, helburuak eta izapidetzen hasi den dokumentuari 

buruzko iradokizunak jaso dira. 

 

Ekimenak askotariko begirada eman dio arazo konplexu bati, eta 

ondorioetan laburbildu daiteke herritarrek ingurune seguru, oparo eta 

errespetuzkoan bizi nahi dutela, bai gizartean, bai ingurumenean ere, 

eta beldurra diotela egungo bizi-kalitatea edo natura- eta kultura-

ondarea galtzeari. 

 

Herritarren ekarpenei dagokienez, aparteko eranskin batean bildu 

dira, labur-labur: 

 

 Gehiengoaren ekarpenak izan dira lurralde-ereduari eta 

mugikortasunarekin duen loturari buruzko gogoetak eta 

iritziak, eta, zehazki, autoz egindako mugikortasunaren 

ordezko aukerak planteatzeko beharrari buruzkoak.  

Horren arrazoiak azaldu gabe, ulertzen da errepide-sarearen 

pilaketa arazo nagusietako bat dela, eta argi eta garbi egiten 

da mugitzeko modu berrietara (bizikleta, patinete elektrikoa) 

bideratutako bideen sustapenaren alde, baita oinezkoen 

zirkulaziorako espazioa irabaztearen alde ere. 

 

 Alderdi ekonomikoari dagokionez, kezka handia sortzen du 

turismo- eta ostalaritza-sektorearen monolaborantza 

ekonomiko gisa hautematen denak, eta ezegonkortasun 

sistemikoen aurrean - Covid-19ak sortu duena, esaterako-  

duen ahuleziak.  

Turismoa zati garrantzitsutzat jotzen da, baina Hondarribiko 

gertaera bereizgarria lehen aktibo turistiko gisa, haren eskala, 

benetakotasuna eta dibertsifikazioa aitortzeko eta babesteko 

eskatzen da. Halaber, monolaborantza ekonomiko hori 

hausteko industria garbia eta balio erantsi handiko jarduerak 

erakartzearen aldeko iritzi ugari jasotzen dira. 

Ildo horretan, Zaldunbordan planteatutakoa bezalako 

ekimenak erabat gaitzestea planteatzen da, ez jardueragatik 

beragatik, baizik eta udalerriarengan izango lituzkeen 

ondorioengatik merkataritza-ehunean eta, ondorioz, nortasun-

ezaugarrietan. 

 

 Identitatearen gaia oso garrantzitsua dela ikusten da, eta 

beharrezkoa da horri buruz hitz egitea; balioa ematen zaio 

hautemandako ingurumen-kalitateari, ingurune naturalaren 

balioari, paisaiari eta ondare material eta immaterialari 

(bereziki, euskara eta haren erabilera), bai eta giza eskalako 

eta hurbileko gizarte-harremanetako hiri bati ere.  

Identitate-kontu horiek erabakigarriak dira tokiko biztanleen 

haustura eta kanporatzea ulertzeko, higiezinen presioagatik 

eta turistifikazioaren eta bigarren bizilekuaren 

fenomenoagatik. 

Jarduera ekonomikorik eza planteatzen da, jarduera 

ekonomiko handiagoko eremuetara (Irun eta Donostia, batez 

ere) mugigarritasun pendularra sustatzen duena, bai eta 

etxebizitza eskuragarririk ez dagoela hautematea ere, 

kanporatzeko faktore nagusi gisa. 

 

Horrela, hautemandako arazo handietako baten enuntziatura iristen 

da: higiezinen presioak, turismoaren sektoreak larriagotuak, herritarrak 

kanporatzen ditu, ezin baitie aurre egin etxebizitzaren kostuari, eta, 

horien errudun gisa, Administrazioa bera eta "turista" jartzen dira. 

 

Mugikortasun arazoak, pilaketa, arriskugarritasuna eta abar 

enuntziatu horren arabera irakurtzen dira askotan. 

 

Biztanleria exogenoa sartzearen ondorioekiko beldur horrek berekin 

dakar -ingurumen-arrazoiengatik ere bai, zehaztu beharra dago- 

hirigunea mugatzea; izan ere, ulertzen da etxebizitza-garapen berriek 

merkatu espekulatiboa eta, beraz, kanporatze-merkatua lortzen 

lagunduko dutela. Sentimendu hori gatazka zuzenean sartzen da 

Hondarribiko biztanleentzako etxebizitza sortzeko eskaera 

gehiengoarekin. 

Herritarren parte hartzeko programak ezarritako bideez gain, 

kontsulten bidez edo Udaleko Sarrera Erregistroaren bidez 

antolamendu-proposamen zehatzak jaso dira, kasu batzuetan 2017ko 

Plan Orokorraren izapidetzean sartu ziren edo Arau Subsidiarioetan 

sartuta zeuden baina arrazoi bategatik edo besteagatik aurrera egin 

ez zuten jarduerei buruzkoak, eta beste batzuetan erredakzio-taldeari 

proposatzen zaizkion esku-hartze zehatz berriei buruzkoak 

 

Jarraian, irizpide garrantzitsuenen inguruan hartutako irizpideak 

zehazten dira: 

 

Basako handitzea. 

 Proposamen bat aurkeztu da sektorea handitzeko, 

Antonandiyenea urbanizazioaren iparraldean dauden 

lurretan, Higer Bidearen paraleloan. 

Eremu horretan, lur osoak zortasun aeronautikoak urratzen ditu 

eta malda handia du. 

Proposamenaren arabera, Higer bidearekiko bide paralelo 

berri bat eraikiko da, zatitu egingo da eta 5 etxebizitza-bloke 

eraikiko dira (150 etxebizitza); horietako hiru Basakorako 

proposatutako sektorean sartuta daude, eta, beraz, igoera 

garbia 80 etxebizitzakoa da. 

Aurrekoa ikusita, proposamena Aurrerapenaren 

dokumentuan sartzea erabaki da, uste baita posible dela 

etxebizitza-kopuru hori eraikitzea paisaia-inpaktu txikiagoa 

duten eta lursailean bertan sartu ezin diren lur-erauzketak 

egitea eskatzen ez duten eremuetan. 

 

 Elbistieta. 

Eremua sartzea proposatzen da, zeina ezetsi egin baitzen 

2017ko Plana behin-behinean onartu ondoren, EAELABren 

txostenaren ondorioz, Plan Orokor berriaren proposamenean. 

Jarduera ekonomikoetarako lurzorua lortzea 

lehentasunezkotzat jotzen da lurralde-antolamenduak 

baimendutako mugaren barruan, eta, beraz, 14.641 m2 sartu 

dira (baimendutako azaleraren gehienekoa, Jarduera 

Ekonomikoetarako Lurzorua Sortzeko eta Saltoki Handiak 

Antolatzeko Lurraldearen Arloko Planean ezarritako mugara 

iritsi arte). Eremuaren ekialdeko eremuaren sailkapena 

lehenetsi da, egungo bidearekin eta Irungo Plan Orokorrean 

ezarritakoarekin bat etorriz. 

 

 Donostiako Errege Golf Kluba. 

260 partzelari buruzko dokumentazioa aurkeztu da, Arau 

Subsidiarioetan partzela eraikigarri gisa agertzen zena, eta 

2017ko Plan Orokorrean espazio libreen sistema orokortzat 

hartu zen, udal-jabetza izatera igaro ziren beste bi 

partzelarekin batera. 

Egokitzat jotzen da aipatutako lurzatiaren titulartasuna 

egiaztatzea eta, hala badagokio, lurzati hori Jaizkibel 

urbanizazioko lurzati eraikigarrietan sartzea. Kontsultaren 

xedea espezifikoegia da Aurrerapenaren erreakzio-prozesuan 

aztertzeko (Planaren gidalerro orokorrak zehazten saiatzen 

da); hala ere, hasierako onarpen-dokumentua idazteko 

alegatutakoa kontuan hartuko da. 

 

 Labreder II. 

Labrederren bizitegi-erabilerarako lurzoruak sartzeko 

proposamen bat aurkeztu da, 2017an onartutako Plan 

Orokorraren Aurrerapenean ezartzen zen bezala, eta 

tramitazioan zehar ezetsi egin zen. 

Proposamena bat dator erredakzio-taldeak proposatutako 

Etxanikenea eremuarekin. 

 

 Karmeldarrak Aranburunea baserria. 

Karmeldarrak eremuan dagoen eraikin hori sagaratzeko 

eskatzen da. 

 Uste da eraikin bat antolamenduz kanpoko araubidearen 

barruan sartzea antolamendu xehatuaren zehaztapen bat 

dela, eta ez dela Plan Orokorrean definituko, eremua garatu 

behar duen Plan Partzialean baizik; beraz, ez da egokia une 

honetan eraikin horren xedeari buruzko jarrera hartzea. 

 

 Kamio Berri baserria. 

Kamio Berri baserria Jaizkibel urbanizaziotik kanpo uzteko 

eskatzen da. 

Kontsultaren xedea espezifikoegia da Aurrerapenaren erreakzio-

prozesuan aztertzeko (Planaren gidalerro orokorrak zehazten saiatzen 

da); hala ere, hasierako onarpen-dokumentua idazteko 

alegatutakoa kontuan hartuko da. 

 

Azkenik, Aurrerapenaren idazketaren albistea argitaratu ondoren eta 

Osoko Bilkurara bidali aurretik, beste bi proposamen jaso dira: 

 

 2021eko abuztuaren 18an, Kosta 16ko partzelan ("Pipus" 

eraikina) eraikitzeko proposamena aurkeztu zen, eta 

etxebizitza libreak eraikitzea eta dagoen eraikina handitzea 

proposatu zen, ekipamendu-erabilera pribaturako. 

Aurrerapenaren garapen-mailak ez du proposamena sakon 

aztertzeko aukerarik ematen. Hala ere, aipatu behar da 

lurzoru urbanizaezina birsailkatzeak BPEen estandarra 

betetzea dakarrela (gutxienez % 75), eta baliteke 

proposamena zortasun aeronautikoekin bateragarria ez 

izatea. 

 

 2021eko abuztuaren 20an, Gaintxurizketa inguruko Elbistieta 

baserriko 30.000m2 birkalifikatzeko proposamena aurkeztu 

zen, bertan jarduera ekonomikoak ezartzeko. 

Proposatutako lurzoruak Elbistieta eremuan sartuta egon ziren 

2017ko Plan Orokorraren izapidetzean, baina, azkenean, 

EAELABren txostenaren ondorioz, birsailkapena ezetsi egin zen, 

eta Zaldunborda Gaina eremuari eman zitzaion lehentasuna. 

 

Gaintxurizketako ingurunean jarduera ekonomikoko lurzoruak 

ezartzea Aurrerapenaren aurreikuspenetako bat da, eta, 

beraz, proposamena bat dator bertan aurreikusitakoarekin. 

Hala ere, lurralde-antolamenduak muga bat ezartzen dio 

birsailkatu daitekeen lurzoru berriaren kopuruari, eta, beraz, 

leku egokienak identifikatu behar dira. Aurrerapenaren 

garapen-mailak ez du proposamena sakon aztertzeko 

aukerarik ematen baina aurkeztutako proposamena Plan 

Orokorraren dokumentua egiteko garaian azter daitekeela 

uste da. 

